
სატელევიზიო მონიტორინგი

პარასკევის, 11 მაისის მთავარი მოვლენები

4საქართველოს პრემიერ-მინისტრსა და ნიკოლ პაშინიანს შორის სატელეფონო საუბარი შედგა


4მთაწმინდის პარკში „ქართული ოცნების“ ყრილობა გაიმართა


5ყრილობის დაწყებამდე გაკეთებული კომენტარები


10პარტიის ყრილობაზე დამსწრე საზოგადოებას პრემიერ-მინისტრმა და დედაქალაქის მერმა  მიმართეს


17ბიძინა ივანიშვილის გამოსვლა „ქართული ოცნების“ ყრილობაზე და პირველი კომენტარი მედიასთან


30პარტიული ყრილობის შემდეგ „ქართულ ოცნებაში“ გაკეთებული განცხადებები


47ოპოზიციის წარმომადგენელთა კომენტარები


51სპეცოპერაცია ღამის კლუბებში


56„საერთაშორისო გამჭვირვალობა-საქართველოს“ კვლევა


57კვლევის შედეგები


59„გამჭვირვალობის“ წარმომადგენელთა შეფასება


61ოპოზიციის წარმომადგენელთა შეფასებები


62უმრავლესობის კომენტარები


64სპეცოპერაცია  სავაჭრო ცენტრ „მეგალაინის“ ტერიტორიაზე


65ინციდენტი RMG GOLD-ის ოფისთან - ივანიშვილის პლაკატის გაკვრის გამო „ლეიბორისტული პარტიის“ წევრს, ადმინისტრაციული ოქმი გამოუწერეს(„კურიერი“)


66“ბავშვთა“ სამყაროს ხანძრისას დაზარალებულებმა მთაწმინდის პარკის გზაზე აქცია გამართეს


67პარტიათა დაფინანსების წესი


69ევროკავშირის სადამკვირვებლო მისია ადასტურებს, რომ სოფელ ნიქოზთან მაისში გავლებული ზოგიერთი ხნული ადმინისტრაციულ საზღვარს კვეთს


70უკანონო მიგრაციის ხელშეწყობა სისხლის სამართლებრივი დანაშაულად არ ჩაითვლება 


74უცხოელებზე დროებითი ბინადრობის მოწმობის გაცემის პროცედურები იცვლება („ქრონიკა“)


76აშშ-ს სახელმწიფო დეპარტამენტის წარმომადგენლებმა პოლიტიკურ წრეებთან შეხვედრები გამართეს


77მსოფლიო ბანკის ორგანიზებულ კონფერენციაზე  სტუმრებს ფინანსთა მინისტრმა  საკუთარი უწყების გეგმები გააცნო


78მამუკა ბახტაძემ არ დაადასტურა ინფორმაცია, რომ არჩევნებში „ქართული ოცნების“ საპრეზიდენტო კანდიდატი იქნება


78ე. წ. ტერორისტების საქმე


79არასრულწლოვნების მკვლელობის საქმე - ბრალდების მხარის ორმა მოწმემ ჩვენების მიცემაზე უარი თქვა


81ირაკლი მერკვილაძის სასამართლო პროცესი


82ვეტერანების შიმშილობის აქცია გმირთა მოედანზე


8213 მაისს ცაიშის ადგილობრივ მაჟორიტარულ ოლქში საკრებულოს შუალედური არჩვენები გაიმართება


83დაპირისპირება ძიუდოს ფედერაციის პრეზიდენტსა და ძიუდოისტებს შორის


85ფოთის პორტის საქმიანობის შედეგები


85სეტყვა კახეთში: ყვარლის მუნიციპალიტეტის სოფელ გავაზში 800 ჰექტრამდე ვენახი დაისეტყვა.


87დაბა ოჩხამურში მოსახლეობა სასმელი წყლის შეფერხებით მიწოდებას აპროტესტებს.


88ფოთში ქიმიური ნივთიერებით დაზიანებული ბავშვების მდგომარეობა ახლობლების ინფორმაციით დამაკმაყოფილებელია


89აგრარული ბაზრების შემოწმება


89ხერთვისის ციხის კომპლექსთან ტურისტული ინფრასტრუქტურის მოწყობის ძირითადი ნაწილი დასრულდა


90ინტერნეტის  ხარისხის კონტროლი


91მწერლები მშვიდობისთვის - თავდაცვის სამინისტროს პროექტის პრეზენტაცია გაიმართა


92ევროვიზია 2018




საქართველოს პრემიერმინისტრსა და ნიკოლ პაშინიანს შორის სატელეფონო საუბარი შედგა

სატელეფონო საუბარი შედგა საქართველოს და სომხეთის პრემიერ-მინისტრებს, გიორგი კვირიკაშვილსა და ნიკოლ პაშინიანს შორის. გავრცელებული ცნობით, საუბრის ინიციატორი სომხური მხარე იყო. გიორგი კვირიკაშვილმა ნიკოლ პაშინიანს მიულოცა სომხეთის რესპუბლიკის პრემიერ-მინისტრად არჩევა და საქართველოში მოიწვია. ნიკოლ პაშინიანმა განაცხადა, რომ საქართველოსა და სომხეთის თანამშრომლობა გეოპოლიტიკური ფაქტორებისგან დამოუკიდებლად უნდა განვითარდეს და მნიშვნელოვანია, რომ ეკონომიკური თანამშრომლობა შეესაბამებოდეს ორ ქვეყანას შორის არსებულ განსაკუთრებულ კავშირებს. თავის მხრივ, გიორგი კვირიკაშვილმა კიდევ ერთხელ დაადასტურა მზადყოფნა სომხეთთან ურთიერთობების შემდგომი განვითარებისთვის.
 მთაწმინდის პარკში „ქართული ოცნების“ ყრილობა გაიმართა

მთაწმინდის პარკში   კლუბ ანდერვილში  (Underwheel Club ) პარტია „ქართული ოცნების“ რიგით მეხუთე ყრილობა გაიმართა. ყრილობას მთავრობის წევრები, პრემიერ-მინისტრი გიორგი კვირიკაშვილი, პარლამენტის თავმჯდომარე ირაკლი კობახიძე, დედაქალაქის მერი კახა კალაძე, პარლამენტის წევრები და დიპლომატიური კორპუსის წარმომადგენლები  დაესწრნენ. ყრილობას ბიძინა ივანიშვილი მოგვიანებით შეუერთდა.  ყრილობის პირველი ნაწილი, როგორც დაგეგმილი იყო, დახურულ რეჟიმში წარიმართა, რუსთავი2-ის ეთერში  აღინიშნა, რომ ეს იყო პირველი პარტიული ყრილობა, რომელსაც  ჟურნალისტები არ დაასწრეს. ორგანიზატორთა  განმარტებით, ჟურნალისტების დაშვება ყრილობის  ტერიტორიაზე სივრცის  სიმცირის გამო ვერ მოხერხდა.  ყრილობის მეორე ნაწილის ტრანსლირება  ტელემედიით17 საათიდან დაიწყო. ყრილობაზე, როგორც წინასწარ იყო ცნობილი, პარტიის თავმჯდომარედ  ყოფილი პრემიერი ბიძინა ივანიშვილი აირჩიეს.  ერთხმად დამტკიცდა ყრილობაზე განახლებული პოლიტიკური საბჭოს შემადგენლობაც,  რომელიც შემდეგნაირად დაკომპლექტდა: გიორგი კვირიკაშვილი; კახა კალაძე; არჩილ თალაკვაძე; ირაკლი კობახიძე; თამარ ჩუგოშვილი; გიორგი ვოლსკი; ილია ნაკაშიძე; მამუკა მდინარაძე; დავით საგანელიძე; დიმიტრი სამხარაძე; ირაკლი ტრიპოლსკი; ბიძინა გეგიძე; მაია ცქიტიშვილი; სოზარ სუბარი.

ყრილობის ღია ნაწილის ტრანსლირებისას დამსწრეებს დედაქალაქის მერმა,  პრემიერ-მინისტრმა და პარტიის ახლად არჩეულმა თავმჯდომარემ  ბიძინა ივანიშვილმა მიმართეს.

 ყრილობის დაწყებამდე გაკეთებული კომენტარები

 ყრილობის დაწყებამდე მედიასთან კომენტარები გააკეთეს პარტიის ლიდერებმა და უმრავლესობის   რიგითმა წარმომადგენლებმაც. „ქართული ოცნების“ წევრები ამბობდნენ, რომ ბიძინა ივანიშვილის  დაბრუნება პოლიტიკაში  უზრუნველყოფს სწორედ იმ მიზნების დასახვას და შესრულებას, რისთვისაც თავის დროზე ხალხმა აირჩია “ქართული ოცნება“. მედია კიდევ ერთხელ დაინტერესდა პარტიაში არსებული დაპირისპირების თემით. „ქართული ოცნების“ წევრთა თქმით, დაპირისპირების საკითხი გუნდში ამოწურულია.
ბექა დავითულიანი: ეს არის პოლიტსაბჭოს   ცვლილება, განახლება რეალურად, რომელსაც დღეს დავამტკიცებთ, ეს არის  პარტიის თავმჯდომარედ ბატონი ბიძინა ივანიშვილის არჩევა, რაც არის  უმთავრესი  მოვლენა დღევანდელი ყრილობის. ეს არ იყო მძიმე   და მწვავე დაპირისპირება და არც იმ ხარისხის დაპირისპირება, რაც ითხოვდა მაინც და მაინც  ასეთ ძლიერ  გადაწყვეტილებას, როგორიც არის ბატონი ბიძინა  ივანიშვილის თავმჯდომარედ არჩევაა, თუმცა  რა თქმა უნდა,  ბატონი ბიძინა ივანიშვილი იქნება გუნდისთვის  კონსოლიდაციის მთავარი წყარო. 

თამარ ჩუგოშვილი: ახალი ეტაპი ნამდვილად არის ჩვენთვის, პარტიის განვითარებისთვის, ეს არის  მნიშვნელოვანი.  ჩვენ ეს გვჭირდებოდა  და მე, პირადად, მოხარული ვარ, რომ ამ გადაწყვეტილებას დღეს მივიღებთ. რაც შეეხება , კონკრეტულ  დეტალებს, ამაზე ყრილობაზე  და ყრილობის შემდგომაც განახლებული პოლიტსაბჭოს მუშაობის შემდგომ გახდება  მეტი ცნობილი.  გარკვეული დაპირისპირებები, სხვადასხვა  საკითხებთან დაკავშირებით, თუ სხვადასხვა მიზეზის გამო, რომელიც ნამდვილად იყო და საზოგადოებამაც ნახა, დასრულდება დღეს საბოლოოდ, იმიტომ, რომ ჩვენ დღეს ერთიანობის ახალ სურათს ვაჩვენებთ საზოგადოებას
ეკა ბესელია: პარტიამ უკვე საკუთარი რესურსი, ძალები, ხედვა და ყველაფერი ის, რაც  მმართველი პოლიტიკური პარტიისთვის უნდა იყოს  დამახასიათებელი,  უნდა აჩვენოს ახალი რესურსით და ახალი სესაძლებლობებით. ამაში, მე დარწმუნებული ვარ, რომ მართლაც გადამწყვეტ როლს ითამაშებს მთავარი  დამფუძნებლის,  ბიძინა ივანიშვილის ფაქტორი. მე ვიცნობ რა მას  და მიმუშავია მასთან, ვიცი  მისი შესაძლებლობების მასშტაბი რამდენად  დიდია და დარწმუნებული ვარ, რომ  პარტიისთვის  ეს უთუოდ იქნება ერთ-ერთი ყველაზე საინტერესო და  ძალიან  საპასუხისმგებლო ახალი ეტაპი. 

მამუკა  მდინარაძე: ყრილობის დელეგატები  აირჩევენ პოლიტსაბჭოს განახლებულ  შემადგენლობას და ბატონ ბიძინა  ივანიშვილს პარტიის ხელმძღვანელად. ამით ვფიქრობ და  ყველა დელეგატი ამაშია დარწმუნებული, რომ  თვისობრივად ხდება განახლება პარტიაში, რაც განვითარების ახალ ეტაპზე გადასვლას ნიშნავს და შესაბამისად, ვფიქრობ, რომ პარტიის განვითარება, გაძლიერება ქვეყნის მომავალზეც უდაოდ პოზიტიურად აისახება. 

არანაირ სხვა პოლიტიკურ თანამდებობაზე საუბარი არ არის, მე მგონია, რომ ბ-ნი ბიძინას ეს გადაწყვეტილება, რომელიც მან მიიღო პრემიერის და მმართველი გუნდის წარმომადგენლების, პარტიის ხელმძღვანელების შეთავაზების საფუძველზე, გააძლიერებს პარტიას, პარტიის ხელმძღვანელობა ნიშნავს უდიდეს პასუხისმგებლობას და დამფუძნებლის, მთავარი შემოქმედის 2012 წლის, პარტიაში დაბრუნება, ბუნებრივია, ნიშნავს პარტიის გაძლიერებას, პარტიაში მეტ დინამიკას, უფლებების დელეგირებას კიდევ უფრო სწორად. საპრეზიდენტო კანდიდატთან დაკავშირებით მიმდინარეობს კონსულტაციები მმართველ გუნდში. გახმოვანება ამის მოხდება ივლისის ბოლოს, ან აგვისტოს დასაწყისში, საუბარი იმაზე, რაც თქვენ მკითხეთ, არ არის, არ მიმდინარეობს. 

შოთა ხაბარელი: მე ვფიქრობ, რომ ახლა პარტია უფრო მობილური, უფრო ქმედითუნარიანი იქნება და ძალიან ბევრ სიახლეს შემოიტანს. 

შეიძლება საკადრო ცვლილებებს ველოდოთ პარტიაში? რა შეიძლება რომ შეიცვალოს?
ეს 1-ლი ეტაპი გახლავთ ბ-ნი ბიძინას მოსვლა და მე ვფიქრობ, რომ ეტაპობრივად ყველაფერი შესაძლებელია, იმიტომ რომ ალბათ საჭიროა რაღაც მიმართულებით ცვლილებები, დაველოდოთ მოვლენებს, მე ვფიქრობ, რომ ძალიან ბევრი პოზიტიური გაკეთდება. 

ანრი ოხანაშვილი: ის, რომ ბიძინა ივანიშვილის ფაქტორი „ქართული ოცნების“ პოლიტიკურ განვითარებაში არის გადამწყვეტი, ეს ყველას კარგად მოგეხსენებათ, ჩვენ კიდევ ერთხელ ხაზგასმით აღვნიშნავთ, რომ „ქართული ოცნების“ პოლიტიკური განვითარების კუთხით, იწყება ახალ ეტაპი და ამაში გადამწყვეტი როლს სწორედ ბ-ნი ბიძინა ივანიშვილი შეასრულებს. 

დავით ჭიჭინაძე: არ არის სწორი   პარტიის თავმჯდომარესთან დაპირისპირება. მე  კიდევ ერთხელ დავადასტურებ - თუ პარტიის წევრი ხარ და ითვალისწინებ პარტიის გეგმებს, ვფიქრობ, ღიად  არ უნდა დაუპირისპირდე. შეიძლება იკამათო,  იმსჯელო, შენი აზრი  დაიცვა, მაგრამ როგორც  ესეთი, რომ რევიზია მოახდინო, ვფიქრობ, სწორი არ არის. 

ეს რევიზია ხდებოდა?
ჩვენ ხომ ვუყურებდით, რაც  იყო გაცხადებული და ეს ეხლა რაც მოხდა, იმაზე იყო ჩემი რეაგირება და სიმართლე გითხრათ, თუ  ხვალაც მოხდება და ზეგაც მოხდება, მე  ხასიათი არ შემიცვლია სიმართლე გითხრათ. 
მაია ცქიტიშვილი: განახლების ეტაპი იქნება, განვითარების ახალი ეტაპი იქნება. ნებისმიერ პარტიას, ორგანიზაციას ასეთი განახლება სჭირდება და დღეს ჩვენ გვაქვს მე-5 ყრილობა პარტიის. შესაბამისად მე მგონი, განვითარების ახალი ეტაპია საჭირო. 

დავით სერგეენკო: პარტიის ყრილობა მოგეხსენებათ, არის მთავარი ღონისძიება პარტიულ აქტივობაში. დღეს იქნება ახალი თავმჯდომარის წარდგენა და ალბათ, იქნება გამოსვლები  სიტყვებით, სადაც განსაზღვრული იქნება მომავალი განვითარების ძირითადი სტრატეგია.  უკვე გაკეთდა განცხადებები, რომ  კანდიდატი  დასახელდება ზაფხულში. კერძოდ, დასახელდა დრო ივლის- აგვისტოს დასწყისი და რაც შეეხება ჩემს კანდიდატობას,  კიდევ ერთხელ ვადასტურებ, რომ  დღეს ამ წუთის მდგომარეობით, არანაირი  კონსულტაციები  არ მიმდინარეობს. 

დავით საგანელიძე: პარტიას სჭირდება განახლება, ახალი ბარიერების გადალახვა, ცხოვრება იცვლება, წინ მიდის, იცვლება ამოცანები. შეგუება არასდროს ვარგა. ახლის ძიება ყოველთვის კარგია. ბატონი ბიძინა ძალიან ინოვატორი პიროვნებაა, მას ავტორიტეტიც ძალიან დიდი აქვს და ხედვებიც ძალიან საინტერესო. ამიტომ მისი პარტიის სათავეში ყოფნა ნიშნავს ახალი ინოვაციების, გზების, თემებიც განხორციელებას, რაც ჩემთვის ძალიან მისაღებია.

პარტიის ყრილობაზე დამსწრე საზოგადოებას პრემიერ-მინისტრმა და დედაქალაქის მერმა  მიმართეს
პარტიის ყრილობაზე შეკრებილებს მთავრობის მეთაურმა მიმართა. პრემიერ-მინისტრმა გიორგი კვირიკაშვილმა საკუთარ გამოსვლაში მადლობა გადაუხადა ბიძინა ივანიშვილს პარტიის ხელმძღვანელობაში  დაბრუნებისთვის  და შეაჯამა  პარტიის განვლილი გზა.  გიორგი კვირიკაშვილმაპარტიის მშენებლობაზე საუბრისას ირაკლი ღარიბაშვილის  ღვაწლზეც   მიუთითა და აღნიშნა, რომ  პარტია და ქვეყანა კვლავ გამოწვევების წინაშე დგას, რა მიზეზითაც  აუცილებელი იყო ბიძინა ივანიშვილის პოლიტიკაში დაბრუნება.

კახა კალაძე: მოგესალმებით პატივცემულო დელეგატებო, პარტიის წევრებო, მივესალმები დიპლომატიური კორპუსის წარმომადგენლებს და მოწვეულ სრუმრებს, მივესალმები „ქართული ოცნების“  დამფუძნებელს, 2012 წლის გამარჯვების სულის ჩამდგემელს, ბ-ნ ბიძინა ივანიშვილს. 

დღეს იმართება პოლიტიკური გაერთიანება "ქართული ოცნება - დემოკრატიული საქართველოს" მე-5 ყრილობა, რომელზეც ჩვენ ავირჩევთ პარტიის თავმჯდომარეს და პოლიტსაბჭოს განახლებულ შემადგენლობას დავამტკიცებთ. მოგეხსენებათ, ჩვენ ვართ ძალა, რომელმაც 2012 წელს ბ-ნი ბიძინა ივანიშვილის თაოსნობით, გარდამტეხი ცვლილება შეიტანა ქვეყნის განვითარებაში. მინდა მადლობა გადავუხადო თითოეულ თქვენგანს დღეს მობრძანებისთვის და ყრილობაში მონაწილეობის მიღებისთვის. მინდა მადლობა გადავუხადო ქართული ოცნების თითოეულ მხარდამჭერს, მთელ ქართულ საზოგადოებას, რომელის არ შეეგუა უსამართლო რეჟიმს და ჩვენთან ერთად, საერთო ძალისხმევით მოიპოვა ყველაზე ძვირფასი - თავისუფლება. ამ სულისკვეთების, ამ შემართების და ადამიანური თავგანწირვის გარეშე, შეუძლებელი იქნებოდა იმ დიდი გამარჯვებების მოპოვება, რომელსაც ჩვენ ყველამ ერთად მივაღწიეთ. 

ჩვენი პარტიის ისტორია ხანმოკლეა, მაგრამ მან უკვე ღირსშესანიშნავი კვალი დატოვა საქართველოს უახლეს ისტორიაში. ბიძინა ივანიშვილის მიერ დაფუძნებული პოლიტიკური გაერთიანების ირგვლივ მოხდა არადემოკრატიულ რეჟიმთან მებრძოლი მოქალაქეების კონსოლიდაცია. არჩევნების გზით, ჩვენ ჩავანაცვლეთ საკუთარი მოსახლეობის წინააღმდეგ მიმართული, ადამიანებზე, კანონზე მოძალადე ხელისუფლება, ხელისუფლებით, რომლის მთავარი ღირებულებები ადამიანი და სამშობლოს სიყვარულია. ჩვენმა პარტიამ, „ქართულმა ოცნებამ“, ბიძინა ივანიშვილის თაოსნობით, დააბრუნა ქვეყანა დემოკრატიისა და ევროპული ღირებულებების, სამართლის უზენაესობისა და კაცთმოყვარეობის გზაზე. ჩვენ შევძელით პრობლემების მნიშვნელოვანი ნაწილის დაძლევა, თუმცა რა თქმა უნდა, კიდევ ბევრი საკითხის გადაჭრა არის საჭირო ჩვენი ქვეყნის და ხალხის კეთილდღეობის მისაღწევად. 

პარტიის მე-4 ყრილობის ჩატარებიდან დღემდე, გასული 2 წლის განმავლობაში, გატარდა უმნიშვნელოვანესი რეფორმები ჩვენი პარტიის გასაძლიერებლად. განხორციელდა პარტიის ცენტრალური სტრუქტურების რეორგანიზაცია, გაძლიერდა პარტიის ადგილობრივი ორგანიზაციები, მნიშვნელოვნად განახლდა პარტიის პოლიტიკური გუნდი. პარტიაში განხორციელებულმა ცვლილებებმა შეასრულა უმნიშვნელოვანესი როლი ჩვენს საარჩევნო  წარმატებაში 2016 და 2017 წლის საპარლამენტო და მუნიციპალურ არჩევნებში. თავისუფალ და დემოკრატიულ არჩევნებში ხალხის მიერ გამოცხადებული ნდობის საფუძველზე, ჩვენი პარტია „ქართული ოცნება“ აგრძელებს ზრუნვას ჩვენი ქვეყნის წინსვლასა და განვითარებაზე. ​
დღეს ჩვენი პოლიტიკური გუნდის წინაშე ახალი ტიპის გამოწვევები დგას. ჩვენი პარტია გადადის განვითარების ახალ ეტაპზე და მე დარწმუნებული ვარ, ბიძინა ივანიშვილის ხელმძღვანელობით ჩვენ შევძლებთ საზოგადოების კონსოლიდაციას ახალი ხედვებისა და იდეების განსახორციელებლად. დარწმუნებული ვარ, დღევანდელი ცვლილებები იქნება მძლავრი იმპულსი საქართველოში პარტიული და პოლიტიკური ცხოვრების ახალ საფეხურზე გადასაყვანად. ახლა კი მინდა სიტყვა გადავცე საქართველოს პრემიერ-მინისტრს, ბ-ნ გიორგი კვირიკაშვილს. ადამიანს, რომელმაც ძალიან მნიშვნელოვან პერიოდში უხელმძღვანელა ჩვენს პოლიტიკურ გაერთიანებას.

გიორგი კვირიკაშვილი: მოგესალმებით ქალბატონებო და ბატონებო, მივესალები მოწვეულ სტუმრებს, მთავრობისა და საკანონმდებლო ორგანოს წარმომადგნელებს, დიპლომატიური კორპუსის წარმომადგენლებს, მივესალმები ყრილობის დელეგატებს და მივესალმები „ქართული ოცნების“ დამფუძნებელს, ბ-ნ ბიძინა ივანიშვილს, რომელიც ჩვენი ქვეყნის განვითარების ამ მნიშვნელოვან ეტაპზე დაგვთანხმდა უხელმძღვანელოს ჩვენს პარტიას, რისთვისაც მთელი „ქართული ოცნების“ სახელით, მინდა მადლობა გადავუხადო მას. 

ჩვენ, როგორც ხელისუფლებაში მყოფი მმართველი ძალა, ვგრძნობთ განსაკუთერბულ პასუხისმგებლობას ქვეყნის წინაშე და ვთვლით, რომ პარტია, რომელიც უმრავლესობით არის წარმოდგენილი, სახელმწიფოს მართვის ყველა რგოლში, აღმასრულებელ, ადგილობრივ, თუ საკანონმდებლო ხელისუფლებაში, საჭიროებს მეტ სიმტკიცეს და ახლებურ მიდგომას. აუცილებელია, პარტია ქართული ოცნება გეძელვადიანი პერსპექტივის მქონე ძლიერ ინსტიტუციად ჩამოყალიბდეს, რომელის არჩევნებიდან არჩევნებამდე მთლიანი ციკლის განმავლობაში იმუშავებს სრული დატვირთვის და ორიენტირებული იქნება მუდმივ განვითარებაზე. ეს განსაკუთრებით მნიშვნელოვანია ახალი საკონსტიტუციო ცვლილებების გათვალისწინებით. ჩვენს პოლიტიკურ ძალას, პარტია "ქართული ოცნება - დემოკრატიულ საქართველოს" ხელისუფლებაში მოსვლის დღიდან დღემდე, ძალიან ბევრი სირთულის გადალახვა მოუწია. ეს გზა არ იყო მარტივი. ჩვენი გუნდი მძიმე მემკვიდრეობას, დიდ გამოწვევებს შეეჭიდა და ბევრი პრობლემის გადაჭრა შეძლო. თუმცა, რა თქმა უნდა არავინ ფიქრობს, რომ ყველა სირთულე უკან მოვიტოვეთ და შეგვიძლია მშვიდად ვიყოთ.

მეგობრებო, ერთი რამის თქმა დანამდვილებით შემიძლია, რომ თითოეულ ჩვენგანს შეგვიძლია, ჩვენს ხალხს თამამად ჩავხედოთ თვალებში, რადგან ჩვენი ყოველი ნაბიჯი მხოლოდ მათთვის უკეთესი ცხოვრების შექმნას ემსახურება. ჩვენი გუნდის და პირადად ჩემი, როგორც პარტიის თავმჯდომარის და ქვეყნის პრემიერ-მინისტრის ყველა გადაწყვეტილება გუშინაც დღესაც და ხვალაც ემსახურებოდა და მოემსახურება საქართველოს წინსვლას. 2012 წლიდან მოყოლებული, ჩვენმა გუნდმა, პირველ რიგში, ბიძინა ივანიშვილის, შემდეგ ირაკლი ღარიბაშვილის და 2016 წლიდან ჩემი მეთაურობით, უმთავრეს პრიორიტეტად დავისახეთ ადამიანის ყველა ძირითადი უფლების დაცვა - სიტყვისა და გამოხატვის, არჩევანის თავისუფლება, სასამართლოსა და მედიის  თავისუფლება, სიცოცხლისა და საკუთრების უფლება. დემოკრატიული სახელმწიფოს ამ ფუნდამენტური ღირებულებების განუხრელი დაცვა იყო და არის ჩვენი მმართველობის უმთავრესი მონაპოვარი.

ჩვენი პრაგმატული და სწორე საგარეო პოლიტიკის შედეგად, საქართველოში შეიქმნა უსაფრთხო და სტაბილური გარემო და დღეს ჩვენი ქვეყანა ყველაზე უფრო ახლოს არის ევროკავშირთან და ნატო-სთან, ვიდრე ოდესმე ყოფილა. მიღწეული შედეგი, ჩვენ დამატებით სტიმულს გვაძლევს, რომ კიდევ უფრო ამბიციური ვიყოთ ჩვენს სამომავლო გეგმებში. უკვე შემუშავებულია საქართველოს ევროკავშირში ინტეგრაციის, საგზაო რუკის ახალი კონცეფცია, რომლის დევიზია - მეტი ინტეგრაცია, მეტი შესაძლებლობებისთვის. ახალი კონცეფცია მიზნად ისახავს ევროკავშირთან თანამშრომლობის არსებული მექანიზმების, ასევე, ასოცირების შესახებ შეთანხმების მიღმა შესაძლებლობების მაქსიმალურ გამოყენებას, რაც ხელს შეუწყობს საქართველოს მომზადებას ევროკავშირში შემდგომი ინტეგრაციისთვის.

აუცილებლად მინდა გამოვყო, ევროკავშირთან ვიზალიბერალიზაციის შეთანხმება, რომლის შედეგადაც, დღეს საქართველოს მოქალაქეებს შეუძლიათ თავისუფალი მიმოსვლა ევროკავშირის ქვეყნებში. ეს მიმოსვლა ჩვენ ხალხს არაერთ შესაძლებლობას უჩენს, როგორც ევროპასთან კულტურული და ღირებულებითი სიახლის გასამყარებალად, ისე ეკონომიკური თვალსაზრისით. 

წარმატებით მიმდინარეობს ნატო-სთან ინტეგრაციის პროცესი. როგორც იცით, ივლისში გაიმართება ნატო-ს ვარშავის სამიტი, რომელზეც დარწმუნებული ვარ, სათანადოდ იქნება ხაზგასმული საქართველოს ნატო-სთან ურთიერთობის პროგრესი და რა თქმა უნდა ეს შესაბამისად აისახება დეკლარაციებში. 

სულ უფრო მტკიცე ხდება ჩვენი ურთიერთობა მთავარ სტრატეგიულ პარტნიორთან აშშ-სთან. ჩვენ ამერიკელი მეგობრებისგან მტკიცე მხარდაჭერას ვიღებთ ყველა დონეზე, ქვეყნის სუვეტენიტეტისა და ტერიტორიული მთლიანობის დაცვა ორი რეგიონის ოკუპაციის პირებებში, ჩვენი უმთავრესი გამოწვევაა და ამ საკითხში საქართველო სარგებლოს საერთაშორისო თანამეგობრობის სრული თანადგომით. საქართველოს ხელისუფლების მიერ წარმოებული პოლიტიკა აფხაზეთთან და ცხინვალის რეგიონთან დაკავშირებით, მათ შორის ახალი სამშვიდობო ინიციტივები, თამამად შეიძლება ითქვას, რომ დიდი საერთაშორისო მხარდაჭერით სარგებლობს. ჩვენი დასავლელი მეგობრები და სტრატეგიული პარტნიორები უმაღლესი საერთაშორისო ტრიბუნიდან ღიად და მტკიცედ უჭერენ მხარს საქართველოს სუვერენიტეს და ტერიტიულ მთლიანობას. ისინი, ასევე იზიარებენ და მხარს უჭერენ ჩვენი ხელისუფლების პოლიტიკას რუსეთთან მიმართებაში.

არ არსებობს წინსვლა, განვითარება და პროგრესი მშვიდობისა და სტაბილურობის გარეშე. ამიტომ, ჩვენი ხელისუფლების ერთ-ერთ უმთავრეს მიღწევად, ქვეყანაში სწორედ მშვიდობისა და სტაბილურობის უზრუნველყოფას მივიჩნევ. რეგიონი, რომელშიც ჩვენ ვცხოვრობთ, არის ერთდროულად შესაძლებლობებისა და გამოწვევის რეგიონი. ამიტომ, პრაგმატული საგარეო პოლიტიკა, ის უნიკალური ინსტრუმენტია, რომლითაც შესაძლებელია, ერთი მხრივ, არსებულ გამოწვევებთან გამკლავება და იმავდროულად, ყველა იმ სიკეთით სარგებლობა, რომელიც ასე უხვადაა ჩვებს რეგიონში. ჩვენ აქტიურად ვმუშობთ ქვეყნის ეკონომიკური გაძლიერების დღისწესრიგზე ევროკავშირთან და ჩინეთთან თავისუფალი ვაჭრობის შეთანხმების გაფორმების შედეგად, საქართველოში წარმოებული პროდუქცია მსოფლიოს უმსხვილეს ბაზრებზე გავიდა.

უპრეზენტოდ დინამირად ვითარდება ტურუზმი, რაც მნიშვნელოვნად უწყობს ხელს ქვეყნის ეკონომიკურ წინსვლას. ჩვენი მთავარი გამოწვევა დღეს სწორედ ეკონომიკის სწრაფი აღმავლობის მიღწევა გახლავთ. ამას ემსახურება ჩვენს მიერ დაწყებული დიდი ინფრასტრუქტურული პროექტები, რომლებითაც უნდა აღმოფხვარას დედაქალაქსა და რეგიონებს შორის ათწლეულების განმავლობაში ჩამოყალიბებული უთანაბრობა. ამას ისახავს მიზნად აგრეთვე, ბიზნესისთვის საგადასახადო შეღავათების დაწესება, საბაზრო ეკონომიკას მორგებული თანამედროვე ცოდნით მოქალაქეების აღჭურვა და რა თქმა უნდა მოქნილი მმართველობის სისტემა. სწორედ ამ პროგრამით გაიმარჯვა ჩვენმა პარტიამ 2016 წლის საპარლამენტო და 2017 წლის ადგილობრივი თვითმმართველობის არჩევნებში და სწორედ ამაზეა ორიენტირებული ჩვენი გუნდის მუშაობა. 

ჩვენ ვიცით, რომ კიდევ მეტი ძალისხმევა და მეტი ტემპი გვჭირდება, რათა უფრო სწრაფად გავუმკლავდეთ იმ გამოწვევებს, რასაც უმუშევრობა ჰქვია. სიღარიბის დამარცხების ერთადერთი გზა, ეს არის სამუშაო ადგილების შექმნა და ჩვენი მოქალაქეების დასაქმება. სამუშაო ადგილებს ბიზნესი ქმნის და ეს არის ამ პრობლემის გადაწყვეტა. ამიტომაც, ჩემი მოტივაციაა და ყველაფერს ვაკეთებთ იმისათვის, რომ ბიზნესს ჰქონდეს ჯანსაღი, ხელსაყრელი, კონკურენტული, უსაფრთხო და სტაბილური გარემო, რომ დამწყები ბიზნესი იყოს წახალისებული და ახალგაზრდებში ამაღლდეს სამეწარმეო სულისკვეთება. მე მჯერა, რომ თანმიმდევრული ნაბიჯებით და საერთო ძალისხმევით, დავძლევთ ჩვენს წინაშე მდგარ გამოწვევებს და ქვეყანა გააგრძელებს წინსვლას.

მეგობრებო, დღეს ყრილობა ირჩევს პარტიის ახალ თავმჯდომარეს. ბ-ნი ბიძინა ივანიშვილის ავტორიტეტისა და მისდამი ხალხის ნდობის ფაქტორის გათვალისწინებით, დარწმუნებული ვარ, რომ ჩვენი პარტია „ქართული ოცნება – დემოკრატიული საქართველო“ განახლებული ენერგიით შეეჭიდება და გაუმკლავდება დღევანდელ გამოწვევებს. მინდა, წარმატება ვუსურვო ბატონ ბიძინას და “ქართული ოცნების” თითოეულ წევრს იმ დიდ საქმეში, რასაც ქვეყნისა და ხალხის სამსახური ჰქვია.

  ბიძინა ივანიშვილის გამოსვლა „ქართული ოცნების“ ყრილობაზე და პირველი კომენტარი მედიასთან
 მედია განსაკუთრებული ინტერესით ელოდა ყოფილი პრემიერის და პარტია „ქართული ოცნების“ თავმჯდომარის  ბიძინა ივანიშვილის გამოსვლას და მის კომენტარს  პოლიტიკაში დაბრუნების თაობაზე.

   „ქართული ოცნების“ ახალი თავმჯდომარის სიტყვა 23 წუთს  გაგრძელდა და, დაიწყო სიტყვებით „მაინც  მომიწია“ (აღნიშნულ სიტყვებზე ყურადღება გამახვილად „ქრონიკის“ ეთერშიც). „კურიერის“ მიხედვით, „უცნაური დამთხვევით, ბიძინა ივანიშვილმა ზუსტად იმდენ ხანს ისაუბრა, რამდენიც პრეზიდენტმა მარგველაშვილმა პარლამენტში, 23 წუთი, თუმცა აშკარად გაცილებით მეტი თქვა.“ ბიძინა ივანიშვილმა ისაუბრა  „ქართული ოცნების“ მიღწევებზე და  საკუთარ გადაწყვეტილებაზე- დაბრუნებულიყო აქტიურ პოლიტიკაში.   ყოფილმა პრემიერმა პოლიტიკაში დაბრუნების სამი მიზეზი დაასახელა:1. ქვეყნის რთული ეკონომიკურ სოციალური მდგომარეობა; 2. ოპოზიციასა და მედიაში არსებული  ნეგატიური მუხტი და 3. პარტიაში არსებული დაპირისპირება.  რუსთავი2-ის ეთერში ითქვა, რომ  ბიძინა ივანიშვილის „ერთ-ერთი მთავარი პოლიტიკური გზავნილი დღეს „ქართულ ოცნებაში“ არსებული შიდა დაპირისპირების აღიარება იყო“.
 საზოგადობრივმა მაუწყებელმა ყურადღება გაამახვილა  ტერიტორიული  მთლიანობის აღდგენის  გეგმებზე, „მოამბის“ თანახმად, „ივანიშვილმა ტრიბუნიდან საზოგადოებას წარუდგინა იმ ხედვის ნაწილიც, რომელიც ქვეყნის ტერიტორიული მთლიანობის პრობლემის მოგვარებას გულისხმობს“.

ბიძინა ივანიშვილი: მაინც მომიწია ამ ტრიბუნასთან დადგომას.  დიახ, მომიწია იმ თანმიმდევრობის დარღვევა, რომლის შესახებაც პოლიტიკაში შემოსვლისთანავე განვაცხადე, მაგრამ როცა შენს ხალხზე, ქვეყანაზეა ლაპარაკი და ვითარება გადაწყვეტილების შეცვლას ითხოვს, გაჯიუტება საკუთარ თავთან არასწორია. ვიდრე უშუალოდ პოლიტიკაში ჩემი დაბრუნების მიზეზებზე გადავიდოდე, რამდენიმე სიტყვით ჩვენი ერთად განვლილი გზა მინდა მიმოვიხილო. დღეს არ ვაპირებ ხელისუფლების საქმიანობასა და მოღვაწეობაზე ვრცელი და დეტალური ანგარიში წარმოვადგინო, მითუმეტეს, რომ ეს არ არის ჩემი პრეროგატივა, მაგრამ თავს ვალდებულად ვთლი, რომ მოქალაქეობრივი პასუხისმგებლობით და სიამაყითაც კი ხაზი გავუსვა იმ ფუნდამენტურ, სახელმწიფოებრივ გამარჯვებებს, რასაც ხელისუფლებამ ისტორიულად ძალზე მოკლე დროში გასულ 6 წელიწადში მიაღწია. 

პირადად ჩემთვის და დარწმუნებული ვარ, საქართველოს მოსახლეობის დიდი უმრავლესობისთვის ყველაზე მნიშვნელოვანია ის დემოკრატიული ტრანსფორმაცია, რომელიც ქვეყანამ განიცადა ბოლო წლების განვამლოვაში. 

დღეს საქართველოს მოქალაქეები რეალურად თავისუფლები და სახელმწიფოს მხრიდან ყოველგვარი თვითნებობისგან დაცულნი არიან. შეგახსენებთ, რომ დამოუკიდებლობის მოპოვების შემდეგ სწორედ ეს იყო ჩვენი ხალხის ერთ-ერთი მთავარი ეროვნული ამოცანა. ისინი დემოკრატიული გზით ირჩევენ დღეს ხელისუფლებას და თავადვე ანიჭებენ მას სახელმწიფოს მართვის ლეგიტიმაციას. დღეს ჩვენ გვყავს არა არჩევნების გაყალბებით, დაშინებითა და ძალადობით მოსული, არამედ ხალხის ნდობის საფუძველზე შერჩეული, ცხადია, არაუნაკლო, მაგრამ რაც მთავარია, ადამიანზე, როგორც მთავარ ღირებულებაზე ორიენტირებული ხელისუფლება. ამის თვალსაჩინო მაგალითი სხვას ყველაფერს რომ თავი დავანებოთ, საყოველთაო ჯანდაცვის ხელმისაწვდომობის უზრუნველყოფა წარმოადგენს.

დღეს სრულად დაცული და ხელშეუხებელია ერთ-ერთი მთავარი სოციალური ინსტიტუტი - ადამიანის თავისუფალი განვითარების ძირითადი საფუძველი - კერძო საკუთრება, რომელიც წინა ხელისუფლების დროს  ფეხქვეშ გათელილი და განადგურებული იყო. აღარ არსებობს ელიტარული კორუფცია, ხელისუფლებასთან შეზრდილი ბიზნესმენების მიერ ხელში ჩაგდებული და მონოპოლიზირებული სფეროები, სადაც ფეხის შედგმის გაფიქრებაც კი ჩვეულებრივ მეწარმეს მრავალწლიან პატიმრობად და მთელი ქონების დაკარგვად უჯდებოდა. 

სრული პასუხისმგებლობით ვაცხადებ, რომ დღეს ისე როგორც არასდროს საქართველოს ისტორიაში, თავისუფალი და დაცულია ბიზნესი, ქვეყანაში დოვლათის და კეთილდღეობის შექმნის მთავარი საფუძველია, რაც ჩემთვის უდიდესი ბედნიერებაა. სწორედ ამან განაპირობა, რომ მსოფლიო ეკონომიკაში ბოლო წლებში არსებული არასტაბილურობისა და რყევის მიუხედავად, საქართველო ყველა საერთაშორისო ორგანიზაციის შეფასებით, კაპიტალის დაბანდების თვალსაზრისით ერთ-ერთი ყველაზე მიმზიდველი და საინტერესო ქვეყანაა. პირდაპირი უცხოური ინცვესტიციების საერთო მოცულობამ შარშან საქართველოს ისტორიაში რეკორდულ მაჩვენებელს მიაღწია. ბოლო 5 წლის მონაცემებით ეკონომიკური ზრდის თვალსაზრისით საქართველო ლიდერობს რეგიონში, ხოლო სავალუტო ფონდის ბოლო განახლებული მონაცემებით, მომავალი 6 წლიანი ეკონომიკური ზრდის პროგნოზით საქართველო ლიდერია არამხოლოდ რეგიონში, არამედ ევროპის და ცენტრალური აზიის ქვეყნებს შორისაც. 

ხელშესახები პროგრესი გვაქვს სასამართლოს დამოუკიდებლობისა და სამართალდამცავი ორგანოების დეპოლიტიზირების კუთხით. რადიკალურ გარდატეხას მივაღწიეთ პენიტენცუალურ სისტემაში ადამიანის უფლებათა დაცვის მიმართულებით. წარმატებით დავასრულეთ საკონსტუტიციო რეფორმის რთული და წინააღმდეგობით აღსავსე პროცესი და იმ კონსტიტუციის ნაცვლად, რომელიც ფორმალურად ამართლებდა ერთი ადამიანის მარადიულ მმართველობას, მივიღეთ ხალხის მმართველობაზე ორიენტირებული ევროპული სტანდარტის ძირითადი კანონი. ეს კონსტიტუცია საქართველოს შეუქცევადი დემოკრატიული პროგრესის საყრდენი და წინაპირობაა. 

თვალშისაცემია წინსვლა საგარეო მიმართულებით. არასოდეს საქართველო ისე დაახლოებული არ ყოფილა ევროპასთან და ნატოსთან, როგორც ამჟამად. ჩვენ ერთიანი ევროპული ოჯახის ასოცირებული წევრები ვართ და ეს ფაქტი უკვე იურიდიულადაც დადასტურებულია. ამოქმედებულია ევროპასთან თავისუფალი ვაჭრობის და უვიზო მიმოსვლკის რეჟიმი, რომლითაც უამრავმა ადამიანმა ისარგებლა. 

საგრძნობლად განმტკიცდა და გაღრმავდა ურთიერთობა ჩვენს სტრატეგიულ მოკავშირესთან - აშშ-სთან. ჩვენ ნაწილობრივ უკვე მოვახერხეთ რუსეთთან ურთიერთობების დეესკალაცია და ვიმედოვნებთ, რომ საერთაშორისო პარტნიორების დახმარებით შესაძლებელი გახდება ურთიერთმოსმენისა და დიალოგის რეჟიმზე გადასვლა, რაც ჩვენი სახელმწიფოებრივი ამოცანების ნაბიჯ-ნაბიჯ მიღწევის პერსპექტივებს შექმნის და ბოლოს, უკანასკნელი ათწლეულების განმავლობაში ყველაზე ცვალებად, არაპროგნოზირებად, ტერორიზმსა და გლობალურ სამხედრო კონფლიქტის საშიშროების წინაშე მგდგარი მსოფლიოს პირობებში, როცა არნახულად მაღალია გეოპოლიტიკური და გეოეკონომიკური ინტერესების დაპირისპირების ხარისხი, ჩვენ შევძელით საქართველოს მოქალაქეებისთვის უსაფრთხოებისა და მშვიდობის უზრუნველყოფა. ჩვენ შევძელით სტაბილურობის შენარჩუნება. 

ახლა მინდა, დღევანდელ მთავარ სათქმელს დავუბრუნდე. რატომ ვბრუნდები პოლიტიკაში მაშინ, როცა რამდენიმე წლის წინ საჯაროდ განვაცხადე, რომ ამ გადაწყვეტილებას მხოლოოდ უიკიდურესი აუცილებლობის შემთხვევაში მივიღებდი. რატომ გადავწყვიტე ახლა კვლავ ჩავუდგე სათავეში იმ პოლიტიკურ პარტია, რომელიც 2012 წელს დავაფუძნე და ჩემს ხალხთან ერთად შევასრულე  ჩემს ცხოვრებაში ალბათ ერთ-ერთი ყველაზე საპატიო მისია. დავამარცხეთ და დარწმუნებული ვარ ქვეყნის მართვას საბოლოოდ ჩამოვაშორეთ მოძალადე და ხალხის მჩაგვრელი ხელისუფლება. ამის შემდეგ საკუთარი ინიციატივით გავედი აქტიური პოლიტიკიდან, რადგან ჩავთვალე, რომ ჩემი როლი საზოგადოების განვითარებაში უფრო მნიშვნელოვანი იქნებოდა და დღესაც დარწმუნებილი ვარ, რომ ეს იყო სწორი გადაწყვეტილება, ვინაიდან ის, რაც ჭარბად გამაჩნდა - ხალხის ნდობა, ხელისუფლებაზე მეტად მაშინ საზოგადოებას უფრო სჭირდებოდა. 

მაშ, ახლა რატომღა ვდგამ ამ ნაბიჯს, რატომ გახდა საჭირო ჩემი პოლიტიკაში დაბრუნება? ეს არის კითხვა, რომელზეც საზოგადოება მკაფიო პასუხს ელის და მეც მზად ვარ, გაგიზიაროთ ჩემი მოსაზრება. ვინც ახლოს მიცნობს, კარგად იცის, რომ ეს ჩემთვის საკმაოდ რთული გადაწყვეტილება არც დღევანდელი ხელისუფლების, არც ქართული ოცნების და მითუმეტეს არც ჩემი პირადი ინტერესებიდან გამომდინარე არ მიმიღია, ისევე როგორც 2011 წლის ოქტომბერში, მიზანი ამჟამადაც იგივე და უცვლელია - საქართველოს, საქართველოს ხალხის და თითოეული ოჯახის კეთილდღეობა და ღირსეული მომავალი. ამიტომ ახლა სწორედ ჩემს ხალხს მინდა მივმართო. ჩვენ ვდგავართ ძალზე მნიშვნელოვანი გამოწვევის წინაშე, რასაც პირობითად 3 მიზანი განსაზღვრავს და უქმნის ნოყიერ ნიადაგს. პირველი მიზეზია ობიექტურად არსებული არასახარბიელო სოციალურ-ეკონომიკური მდომარეობა და ამ ისედაც რთული ვითარების კიდევ უფრო მძაფრ, ხელოვნურად დამძიმებულ ფერებში წარმოჩენის განუწყვეტელი მცდელობები. მეორე, ოპონენტების უმრავლესობისგან მომდინარე უკიდურესად დესტრუქციული მუხტი და ბოლოს მესამე, ხელისუფლების შიგნით არსებული მართალია სუსტი, მაგრამ მაინც სრულაიდ არასაჭირო, უსაფუძვლო და ქვეყნის ინტერესების დამაზიანებელი გაუგებრობები.

უფრო დეტალურად შევჩერდეთ თითოეულ მათგანზე. ზედმიწევნით კარგად ვიცი, რა სირთულეების წინაშეა დღეს რიგითი მოქალაქე. ჩვენ ხომ ჯერ კიდევ ვერ დავაღწიეთ თავი იმ ეკონომიკურ სიდუხჭირეს, რომელშიც დამოუკიდებლობის გარიჟრაჟზე განვითარებული, მათ შორის სისხლიანი კატაკლიზმების შედეგად აღმოვჩნდით. ჯერ კიდევ არ გვქონდა მოშუშებული სამოქალაქო ომის იარები, როდესაც ტერიტორიული მთლიანობისთვის ომში ჩავებით, რასაც შედეგად რუსული ოკუპაცია და მასობრივი დევნილების ორი ტალღა მოყვა. სწორედაც, რომ თანამედროვე სახელმწიფო მართვის ტრადიციის არმქონის კვალდაკვალ არსებულმა ქაოსმა უმძიმელი სოციალურ-ეკონომიკური ვარდნა გამოიწვია ქვეყანაში და სიღარიბე მასობრივ მოვლენად აქცია. დღემდე მწვავეა უმუშევრობის, ხოლო დასაქმებულთათვის არასაკმარისი ხელფასის, აგრეთვე პენსიების პრობლემა. სამწუხაროდ, ძვირდება ცხოვრება. ადრეც მითქვამს და ახლაც ვიმეორებ, რომ დღევანდელ საქართველოს პოლიტიკურ პრობლემებს მნიშვნელოვნწილად ქმნის ის, რომ ერთი მხრივ გვაქვს თითქმის ევროპული ხარისხის დემოკრატია, რასაც მეორე მხრივ ბევრად ჩამორჩება ეკონომიკური განვითარების დონე. დემოკრატიისა და ეკონომიკის დონეებს შორის ასეთი დისპროპორცია იმდენად უნიკალური მოვლენაა, ძნელად თუ მოიძებნება რომელიმე სხვა ქვეყანა, სადაც ანალოგიური მდგომარეობაა. ტრადიციულ დემოკრატიებში ეკონომიკა და თავისუფლებები, როგორც წესი, ერთმანეთს ზრდიდნენ და ავსებდნენ. 

ამ დისჰარმონიის აღმოფხვრა ტანამედროვე საქართველოს უმთავრესი გამოწვევა და ამ გზაზე, როგორ რთულ ამოცანადაც არ უნდა ჩანდეს ეს, ჩვენ არჩევანი დემოკრატიის სასარგებლოდ გავაკეთეთ და გადაჭრით ვთქვით, რომ ეკონომიკა უნდა დავაწიოთ დემოკრატიას და არა პირიქით. აუცილებლად უნდა შევინარჩუნოთ დემოკრატიის მაღალი დონე და მუდმივად ვიზრუნოთ მის განვითარებაზე. დემოკრატია არის ჩვენი უპირობო არჩევანი, თუმცა სწორედ ამ არჩევნისადმი ერთგულება გარკვეულწილად ზრდის ქვეყანაში პოლიტიკურ რისკებს, რადგან ავანტიურისტული ჯგუფები დესტრუქციული ქმედებებით იბრძვიან ძალაუფლებისათვის. 

ვენ ვცხოვრობთ გლობალური ინფორმირებულობის ეპოქაში, სადაც საქართველოს მოქალაქეები სარგებლობენ სრული საინფორმაციო თავისუფლებით და ხელმისაწვდომობით. ისინი ამავე დროს უვიზოდ მოგზაურობენ ევროპის და მსოფლიოს მაღალგანვითარებულ ქვეყნებში და თვალნათლივ ხედავენ იქაური და აქაური ცხოვრების დონეს შორის არსებულ უზარმაზარ ეკონომიკური და სოციალურ კონტრასტს. განვითარებული ქვეყნების მთლიანი შიდა პროდუქტი ხშირად 5-ჯერ და 10-ჯერ აღემატება ჩვენსას. ასეთ დროს ცხადია, ბუნებრივად ჩნდება სურვილი, რომ საქართველოში ცხოვრების დონე ევროპულს გაუტოლდეს და ეს დაუყოვნებლივ ან მაქსიმალურად მოკლე დროში მოხდეს. არაფერი უცნაური და გაუგებარი იმაში, რომ ხალხს უკეთესად ცხოვრება სურს, არაფერია ამაში გაუგებარი, მაგრამ უცნაური და გაუგებარი ისაა, რომ საქართველოში თითქმის ვერ ვნახავთ პოლიტიკოსს და ექსპერტს, ვინც სიმართლეს ეტყოდა და გასაგებად აუხსნიდა ადამიანებს, რომ  ევროპას ასწლეულების განმავლობაში მრავალი ეკონომიკური და პოლიტიკური კატაკლიზმის გადატანა დასჭირდა, ვიდრე ცხოვრების დღევანდელ დონეს მიაღწევდა და რომ ბუნებაში ვერ იარსებებს ხელისუფლება, რომელიც შეძლებს, ეკონომიკა წელიწადში 5 ან 6 კი არა, არამედ 600%-ით გაზარდოს. 

მედიის თავისუფლების ხარისხის მკვეთრმა ზრდამ, რაც ჩვენი ხალხის განსაკუთრებული მონაპოვარი და გადაჭარბების გარეშე შეიძლება ითქვას, რომ უშუალოდ არსებული ხელისუფლების დამსახურებაა უამრავ სიკეთესთან ერთად განაპირობა სიცრუისა და პროპაგანდის მანქანის ძალიან დიდი სიმძლავრით ამუშავება. რიგი პოლიტიკური პარტიების მიერ მართული ტელევიზიები ტყუილის წარმოების კონვეიერში ჩართული პოლიტიკოსები და ე.წ ექსპერტები მიზანდასახულად ნერგავენ უიმედობის, სასოწარკვეთილებისა და შიშის ატმოსფეროს. ეს ცარიელი სიმრავლე ცდილობს, დააჯეროს ხალხი, რომ ქვეყანა ინგრევა. ლამის აპოკალიფსი მოახლოვდა და ყოველივე ეს არის ამ ხელისუფლების საქმიანობის შედეგი, რომელიც თითქოს არაფერს აკეთებს მდგომარეობის გამოსასწორებლად. ცხადია, ეს ბრალდებები არც ერთი მეტნაკლებად სანდო და დასაბუთებული არგუმენტით არ არის გამყარებული, თუმცა შეჭირვებული და სიდუხჭირით დაღლილი ადამიანები ოსტატურად შეფუთულ ტყუილებს იყენებენ და გადაჭარბების გარეშე მინდა გითხრათ, რომ საქართველოში დღეს მიმდინარეობს არნახული საინფორმაციო იერიში ადამიანთა ცნობიერებაზე. 

ჩვენს ქვეყანაში დამკვიდრდა ერთგვარი სტანდარტი, რომლის თანახმადაც ფაქტს ახალი ამბის სტატუსი მხოლოდ იმ შემთხვევაში ენიჭება, თუ იგი ნეგატიურ კონტექსტს შეიცავს. სამწუხაროდ, ამ ნეგატიურმა ტრენდმა პრაქტიკულად საყოველთაო ხასიათი მიიღო და უნდა ავღნიშნო, რომ ხელისუფლებამაც სათანადოდ ვერ უპასუხა ამ გამოწვევას. 

მეორე პრობლემა, რამაც დღევანდელი გადაწყვეტილების მიღებისკენ მიბიძგა, ქვეყანაში კონკურენტუნარიანი ოპოზიციის დეპიციტია. ჩვენი ოპონენტების უღირსი ნაწილი ხელისუფლებასთან არა არგუმენტირებული მეტოქეობის გონივრული, უკეთესი ალტერნატივების შეთავაზების და დასაბუთებული კრიტიკის ნაცვლად შეპყრობილია მხოლოდ ანტიდემოკრატიული რევანშის წყურვილით. ისინი ერთმანეთს ეჯიბრებიან არა უკეთესი პროგრამების წარმოდგენაში, არამედ ქვეყანაში უპერსპექტივობისა და უიმედობის ატმოსფეროს დანერგვაში, რადგან კარგად იციან, რომ მხოლოდ ეროვნული პესიმიზმია მათი ის ერთადერთი პლაცდარმი, რომლიდანაც შეძლებენ ქართულ დემოკრატიაზე შურისძიებას. ხალხის ნდობის არქონის გამო, ისინი ვერ ხედავენ დემოკრატიული პროცედურებით ხელისუფლებაში მოსვლის პერსპექტივას და ამიტომაც ცდილობენ ისეთი განწყობის შექმნას, როდესაც არეულობა სიტუაციის შეცვლის ერთადერთ გზად უნდა მოეჩვენოს ხალხს. ჩემთვის სრულიად ნათელია, რომ სწორედ ამ და ქვეყნის წინაშე არსებული სხვა მრავალი გამოწვევის ფონზე ხელისუფლების შიგნით დაიწყო გარკვეული დაპირისპირება, რაც გასცდა პოლიტიკური გუნდისთვის მისაღებ დემოკრატიულობისა და აზრთა სხვადასხვაობის საზღვრებს და სწორედ ეს არის მესამე მიზეზი, რის გამოც მე პოლიტიკაში ვბრუნდები. 

მტკიცედ მჯერა, რომ ჩვენ არ გვაქვს უფლება ფუჭ კინკლაობაში, თუნდაც უმნიშვნელო დრო, ენერგია და რესურსი დავხარჯოთ. დაუშვებელია პირადი უთანხმოებისა და წყენის გამო საერთო პარტიული და მითუმეტეს ეროვნული ამოცანების შესრულებისთვის თუნდაც მცირე დაბრკოლების შექმნა. მე ვიგრძენი, რომ ჩემ მიერ შექმნილი პარტია - ქართული ოცნება - დამოკრატიული საქართველო, რომლის იდეოლოგიური მდგრადობა მის სახალხოობაშია, ამ პროცესების გაღრმავების შემთხვევაში დაშორდებოდა ხალხს, ამიტომ გადავწყვიტე დაბრუნება. დიახ, ამიტომ გადავწყვიტე მეორედ შემოსვლა საჯარო პოლიტიკაში. 

დღეს ჩვენ ვიმყოფებით ისტორიული გარდატეხის მომენტში და სწორედ ახლა არ გვაქვს უიმედობისა და გულგატეხილობის უფლება. ჩვენ დღეს მხოლოდ გამარჯვების უფლება გვაქვს. მიუხედავად ჩვენი ქვეყნის მიმართ არსებული გულწრფელი მხარდაჭერისა, დემოკრატიის არარსებობის პირობებში არც ერთი ევროპული არ მიგვიჩნევდა სრულფასოვან, თანასწორ პარტნიორად. დემოკრატიის გარეშე ჩვენ განწირულნი ვიყავით, რომ საქართველოსა და ევროპას შორის დისტანცია შემცირების ნაცვლად კიდევ უფრო გაიზრდებოდა. დემოკრატიის გარეშე ჩვენ ვერასოდეს გავხდებოდით ევროპული ოჯახის წევრი. 6 წლის წინ ქართველმა ხალხმა დაძლია უიმედობა და გულგატეხილობა და თავისი ბედისწერა შეცვალა. ირწმუნა ჩვენი პოლიტიკური ძალის და მოიპოვა დემოკრატია. ჩვენ დემოკრატია არც მემკვიდრეობით მიგვიღია და არც ვინმეს კეთილი ნებით უბოძებია ზემოდან. ჩვენი სამკვდრო-საციცოცხლო ბრძოლით ხელიდან გამოვგლიჯეთ რეჟიმს და რაც ყველაზე მთავარია, უნიკალური ორგანიზებისა და პროცესების ფილიგნარული მართვის წყალობით ჩვენ ეს უსისხლოდ მოვახერხეთ. სწორედ ამით დავამტკიცეთ,რომ ევროპულობა ჩვენი ცივილიზაციური არჩევანია. ზედმეტი თავმდაბლობის გარეშე ვიტყვი, ქართულმა ონცებამ დემოკრატიას შეუქცევადობის პირველი მძლავრი იმპულსი მისცა და ამით გაუხსნა საქართველოს ევროპის კარი. დემოკრატიაა ჩვენი უკომპრომისო ეროვნული იდეა და ჩემი ზეამოცანაა ამ მონაპოვრის შენარჩუნება და განვითარება. სწორედ ამისთვის ვბრუნდები საჯარო პოლიტიკაში. 

სრულიად განჭვრეტად მომავალში ჩვენ ღირსეულად დავიმკვიდრებთ თავს ევროპულ ოჯახში, როგორც გამორჩეული, თვითმყოფადი ერი, უძველესი ქრისტიანული კულტურის, უნიკალური დამწერლობისა და პოლიფონიის, ტრადიციული მეღვინეობის და ვეფხისტყაოსნის ქვეყანა, დასახლებული გულღია და ტოლარანტი ადამიანებით, სადაც სწამთ, რომ სტუმარი ღვთისაა. სტუმარმასპინძლობა ჩვენი ეროვნული იდენტობის ნაწილია და ძალიან მალე ეს გამორჩეული თვისება, მე ვიტყოდი, ჩვენი საწყისი უპირატესობა სწრაფი განვითარებისა და კეთილდღეობის წყაროდ უნდა გადაიქცეს, როგორც მთლიანად ქვეყნისთვის, ასევე ათასობით ქართული ოჯახისთვის. საქართველოს სესწევს უნარი, რომ უმასპინძლოს არამხოლოდ მილიონობით ტურისტს, არამედ საუკეთესო პირობებით უმაღლეს დონეზე უმასპინძლოს საერთაშორისო ფორუმებს, უმასპინძლოს დიდ ბიზნესს, გახდეს განათლების, სამედიცინო მომსახურებისა და მაღალი ტექნოლოგიების რეგიონალური ცენტრი. იყოს დიდი შესაძლებლობების ქვეყანა. საჭიროა მხოლოდ მიზანდასახულობა, რწმენა და შრომა. ყველაფერი დანარჩენი ჩვენ უხვად მოგვანიჭა ბუნებამ. 

ხელისუფლების ვალდებულებაა, რომ უზრუნველყოს მშვიდობა, შეინარჩუნოს სტაბილური, უსაფრთხო და კონკურენტუნარიანი გარემო თითოეული მოქალაქისათვის. მე მწამს საქართველოსი, მჯერა ჩვენი განსაკუთრებულობის, მჯერა ჩვენი ევროპული პერსპექტივის და ზუსტად ვიცი, რომ აუცილებლად დავიბრუნებთ ჩვენს აფხაზ და ოს ძმებს, რომ უდიდესი წარსულის ხალხს გვექნება ღირსეული მომავალი.  ეს არის ჩემი მთავარი და აბსოლუტური მიზანი. ამ საქმეს ბოლომდე მივიყვანთ!
ყრილობაზე სიტყვით გამოსვლის შემდეგ  ბიძინა ივანიშვილი  ჟურნალისტებთან გაჩერდა, თუმცა მედიის გადაჭარბებული ინტერესის და შექმნილი  რთული ვითარების გამო,  სრულყოფილად კითხვებზე პასუხის  გაცემა ვერ მოახერხა.  ბიძინა ივანიშვილმა  ჟურნალისტებთან აღნიშნა, რომ დაპირისპირება „ქართულ ოცნებაში“ აღარ არსებობს და  რომ მომავალში პრემიერ-მინისტრი არ შეიცვლება.   მოგვიანებით, ცნობილი  გახდა, რომ მედიის  ინტერესიდან გამომდინარე    ბიძინა ივანიშვილის პრესკონფერენცია გაიმართება.

ბიძინა ივანიშვილი:  პირველსავე განცხადების შემდგომ, როდესაც მე განვაცხადე, მე არ განმიცხადებია, უფრო სწორად გუნდის წევრებმა თქვეს პოლიტსაბჭოს სხდომის შესახებ და ჩემი შეხვედრის შემდგომ, რომ მათთან, უმრავლესობასთან ეს ხმაური დასრულდა. დაპირისპირებას ამას ვერ დავარქმევ. იყო პატარა გაუგებრობა, რომელიც დღეს ჩემს მოხსენებაშიც მოვიხსენიე.  არაფერი სერიოზული არ იყოს. რა თქმა უნდა, ყურადღებით ვუყურებდი გუნდის მუშაობას, კვირიკაშვილმა ადრეც შემომთავაზა რამდენჯერმე, ახლა ვნახე რომ დრო იყო, რომ ჩემი რესურსიც მიმემატებინა  ჩემი გუნდისთვის. პრემიერი ადგილზეა შერჩევა არ სჭირდება. 

 პარტიული ყრილობის შემდეგ „ქართულ ოცნებაში“ გაკეთებული განცხადებები
 ბიძინა ივანიშვილის გამოსვლის შემდეგ მედიასთან  კომენტარი გააკეთეს  პარტიის ლიდერებმა. კახი კალაძემ, მამუკა მდინარაძემ და ირაკლი კობახიძემ განმარტეს,რომ გუნდი ერთიანია და  პარტიის ახალი თავმჯდომარის გამოსვლა იმ გეგმებსა და რეფორმებს ეხებოდა, რომელიც  უზრუნველყოფს, როგორც  პარტიის, ასევე ქვეყნის წინსვლას. რაც შეეხება, ცვლილებებს პარტიაში    კახი კალაძემ აღნიშნა, რომ მოცემულ ეტაპზე რაიმე სახის ცვლილება დაგეგმილი არ არის. მედიის კითხვას ხომ არ განიხილება ბიძინა ივანიშვილის საპრეზიდენტო კანდიდატად დასახელება  ირაკლი კობახიძემ უარყოფითად უპასუხა.
 კახი კალაძის შეფასებები
კახი კალაძე: მან განცხადება გააკეთა თუ რა იყო ამის მიზეზი. ისაუბრა 3 მიმართულებაზე და ერთ-ერთი იყო გუნდში, შეიძლება აზრთა სხვდასხვაობა დავარქვათ, შეიძლება პატარა გაუგებრობები, იყო ამაზე საუბარი, არაერთი გადაცემა მიეძღვნა ამას, განმარტებებიც იქნა გაკეთებული. ზოგადად, როდესაც გარკვეულ საკითხებზე არსებობს აზრთა სხვადასხვაობა, ეს არის ნორმალური და ასეც უნდა იყოს, ყველას ერთნაირი მოსაზრება ერთ კონკრეტულ საკითხზე ვერ გვექნება, თუმცა ეს ყველაფერი უნდა განიხილებოდეს გუნდის შიგნით და უნდა რჩებოდეს გუნდში, თუ ადამიანს აქვს, როცა გუნდში განხილვის შემდეგ ვერ მოხდება შეჯერება, მას აქვს შესაძლებლობა, რომ გარეთ გავიდეს და დააფიქსიროს თავის მოსაზრება, თუმცა პიროვნული შეურაცხყოფები კატეგორიულად მიუღებელია.

რაც შეეხება ცვლილებებს, პარტიაში განსახორციელებელ ცვლილებებზე საუბარი გუნდში ამ ეტაპზე არ მიმდინარეობს, თუ რაიმე გადაწყვეტილებები იქნება მიღებული პრემიერ-მინისტრთან ერთად, ეს იქნება ცნობილი თქვენთვის.

ხომ შეიძლება ბიძინა ივანიშვილი პრეზიდენტობის კანდიდატი იყოს?
პრეზიდენტობის კანდიდატს, რაც შეეხება გუნდში მსჯელობა მიმდინარეობს ამასთან დაკავშირებით, ჯერ გადაწყვეტილება მიღებული არ არის, კანდიდატი არ არის შერჩეული, ჯერ ადრეა ამასთან დაკავშირებით საუბარი, უხლოეს მომავალში გადაწყვეტილება იქნება მიღებული, კანდიდატი იქნება შერჩეული...

მამუკა მდინარაძე: ბ-ნმა ბიძინამ ისაუბრა არა მარტო ამ მიზეზზე, ისაუბრა სამი მიზეზის შესახებ და იყო ადეკვატური გამოსვლა და ადეკვატური სიტყვა დღევანდელ გამოწვევებთან მიმართებაში, ისაუბრა სიღარიბეზე, რომელიც ჯერ კიდევ ძალიან აწუხებს ჩვენი ქვეყნის მოსახლეობის მნიშვნელოვან ნაწილს, ისაუბრა ასევე იმ ცხარე დიკუსიაზე, იმ დაპირისპირებაზე, რომელიც იყო უმრავლესობის შიგნით და მან ღიად ყოველგვარი ზედმეტი საუბრის გარეშე, ზუსტად მიანიშნა იმ პრობლემებზე, რაც ცხარე დისკუსიის გაღრმავებამ შეიძლება გამოიწვიოს.

რა იყო ეს პრობლემები?
ჩვენ ამაზე ვსაუბრობდით, ცხარე დისკუსია, რომელმაც გადაინაცვლა საჯარო სივრცეში იყო პრობლემა, არასდროს დაგვიმალავს, ბ-ნმა ბიძინამ ამაზე კიდევ უფრო ღიად ისაუბრა. ძალიან ადეკვატური რომ ვიყო ამას აბსოლუტურად გულახდილად გეუბნებით. 

ბიძინა ივანიშვილის დაბრუნებამ ეს პრობლემები მოაგვარა თუ უბრალოდ ჩააცხრო ის ვნებათა-ღელვა რაც ტელე-ეკრანებზე ჩანს? 
მხოლოდ პრობლემებთან დაკავშირებით არ უსაუბრია და ძალიან გთხოვთ, რომ მაყურებელს მივაწოდოთ სწორი ინფორმაცია იმასთან დაკავშირებით, რომ გაცილებით მეტი მან ისაუბრა ქვეყნის წინაშე არსებულ გამოწვევებზე. მართალია წარმატებებზეც ისაუბრა ძალიან დიდი ხანი დაუთმო ამას და ხაზი გაუსვა ყველა მნიშვნელოვან წარმატებას. წარმატებას, რომელიც აბსოლუტურად ადეკვატურია და ხელშესახებია, მათ შორის დემოკრატიის მიმართულებით, მათ შორის ევროპასთან ინტეგრაციის მიმართულებით და ჩვენ ისე ახლოს არასდროს ვყოფილვართ ევროპასთან როგორც ეს არის დღეს და ჩვენ შემოდგომიდან გვექნება აბსოლუტურად ახალი რეალობა, ახალი ისტორია იქნება როდესაც ახალი კონსტიტუცია შევა მოქმედებაში და ძალაში და დღესაც მე ვფქირობ პარტია ქართული ოცნებისათვის პოლიტსაბჭოს განახლებული შემადგენლობით და განსაკუთრებით ბ-ნი ბიძინას ხელმძღვანელობით, რომელიც დაამტკიცა ყრილობამ, იქმნება ახალი პოლიტიკური რეალობა, რაც კიდევ უფრო გააძლიერებს მმართველ პარტიას და მმართველი პარტიის გაძლიერება მოგეხსენებათ, რომ ადეკვატურად აისახება, შესაბამისად აისახება ქვეყნის მომავალზეც და ჩვენ გვაქვს აბსოლუტურად, როგორც ყრილობის ყველა წევრს, დელეგატს, აბსოლუტურად პოზიტიური მოლოდინი ამასთან დაკავშირებით. ახალი ენერგიით, ახალი ენთუზიაზმით, ბუნებრივია ეს სტიმული იყო, დღევანდელი დღე სტიმული იყო თითოეული ჩვენგანისათვის და ვფიქრობთ, რომ ყველაფერი კარგად იქნება ამ ქვეყანაში იმიტომ, რომ ეს არის ყველაზე გულწრფელი ძალა, ერთ-ერთი ყველაზე გულწრფელი ადამიანის ხელმძღვანელობით, რომელმაც შეცვალა 2012-ში ისტორია და ეს შეუძლია. 

რაც შეეხება საპრეზიდენტო კანდიდატს, დღეს ვიცოდით ყველამ რომ საპრეზიდენტო კანდიდატი არ დასახელდებოდა თუმცა, თუ იყო რაღაც ფორმით თუნდაც გუნდის შიგნით ამ თემაზე მსჯელობა და შესაძლებელია თუ არა, რომ ეს კანდიდატურა იყოს ბიძინა ივანიშვილი? 
კარგია, რომ აღიარეთ ის რომ დღეს არ ელოდით საპრეზიდენტო კანდიდატურის დასახელებას. 

ეს ფაქტი იყო..
ძალიან კარგი.

თქვენ აღიარეთ, რომ..
ძალიან კარგი, ჩვენ მოგვიწევს ეხლა პოლემიკაში შესვლა პირდაპირ ეთერში, ამიტომ შევჩერდეთ. აქ საუბარია იმაზე, რომ მართლაც არის ძალიან ბევრი კანდიდატურა, რომელიც განიხილება უმრავლესობის შიგნით. ჩვენ გვაქვს შეთანხმება ამასთან დაკავშირებით, რომ ვიდრე ოფიციალურად არ დასახელდება ჩვენ ამ კანდიდატურებზე სათითაოდ არ ვისაუბრებთ, ელემენტარულად უხერხულ მდგომარეობაში მათაც არ ჩავაყენებთ და საზოგადოებისათვის შეიძლება არ იყოს საინტერესო თითოეული კანდიდატურის პირდაპირ ეთერში, შემდეგ მედიის თუ საზოგადოების მიერ განხილვა. ჩამოვყალიბდებით და ვფიქრობ, რომ ივლისის ბოლოს, აგვისტოს დასაწყისში მაქსიმუმ ჩვენ საპრეზიდენტო კანდიდატს დავასახელებთ და ვფიქრობთ, ასევე რომ მას კონკურენტი არ ეყოლება..

ბიძინა ივანიშვილი იქნება თუ არა? 
არა, ამას ვერ დაგიდასტურებთ ნამდვილად, ჩვენ ვმსჯელობთ სხვა კანდიდატებზე და უახლოეს მომავალში ეს თქვენთვის გახდება ცნობილი. მთავარია, რომ ყველაფერი იქნება ძალიან კარგად, ჩვენი ოპტიმიზმი არ არის უსაფუძვლო იმიტომ, რომ ქართულმა ოცნებამ ბევრი რამე შეძლო, მეტი დინამიკით და მეტი შემართებით, რასაც თქვენც ხედავდით დღეს, ჩვენ აუცილებლად შევძლებთ, რომ ჩვენი საზოგადოების წინაშე მდგარი ამოცანები კიდევ უფრო დადებითად გადავწყვიტოთ. 

 ირაკლი კობახიძის შეფასებები
ირაკლი კობახიძე: პირველ რიგში ვიტყვი, რომ გვქონდა ძალიან მნიშვნელოვანი ღონისძიება. ეს იყო ჩვენი პარტიისთვის და ასევე ჩვენი ქვეყნისთვის ძალიან მნიშვნელოვანი ღონისძიება, სადაც ჩვენ განვაახლეთ პარტიის პოლიტსაბჭოს შემადგენლობა, ასევე ფორმალურად უკვე ავირჩიეთ ბ-ნი ბიძინა ივანიშვილი როგორც პარტიის თავმჯდომარე. ბ-ნმა ბიძინა ივანიშვილმა გააკეთა განცხადება მისი პოლიტიკაში დაბრუნების თაობაზე და ეს გადაწყვეტილება საბოლოოდ გაფორმდა დღევანდელ ყრილობაზე. ეს იყო ძალიან მნიშვნელოვანი გადაწყვეტილება და ეს გადაწყვეტილება ძალიან დადებითად აისახება როგორც პარტიაში განსავითარებელ პროცესებზე, ასევე პოლიტიკურ პროცესებზე ზოგადად ქვეყანაში. ეს იყო ძალიან მნიშვნელოვანი ღონისძიება. რაც შეეხება კონკრეტულ გზავნილებს ჩვენ მოვისმინეთ ძალიან მნიშვნელოვანი გზავნილები, განსაკუთრებულ ყურადღებას მე გავამახვილებ გზავნილზე, რომელიც ეხებოდა დემოკრატიისა და ეკონომიკის ურთიერთმიმართებას, ეს იყო კიდევ ერთხელ ვიტყვი კონცეპტუალური მნიშვნელობის გზავნილი, სადაც საუბარი იყო იმაზე, რომ ეკონომიკა უნდა დაეწიოს დემოკრატიას და არა პირიქით. ეს იყო ფუნდამენტური ცვლილება, რომელიც ჩვენმა ხედვამ, პოლიტიკურმა ხედვამ განიცადა 2012 წლის დემოკრატიული გარდატეხის შემდეგ და ბ-ნი ბიძინა ივანიშვილი იქნება გარანტი იმისა, რომ ჩვენ ამ ხედვას და ამ კონცეფციას მიდგომას არავითარ შემთხვევაში არ გადავუხვევთ.

ერთ-ერთი მიზეზი რაც დაასახელა ბიძინა ივანიშვილმა ამ სამიდან დაბრუნების მიზეზად იყო სწორედ ის, რომ მან თქვა, რომ დაპირისპირება რომელიც მმართველ გუნდში არსებობდა ამის გამოც დაბრუნდა ის. დღეს ეს დაპირისპირება შეგვიძლია ჩვენ ჩავთვალოთ უკვე დასრულებულად და დასრულდა ის დაპირისპირება ე.წ. ძველებსა და ე.წ. ახლებს შორის?
ბ-ნმა ბიძინა ივანიშვილმა დაასახელა სამი მიზეზი პოლიტიკაში მისი დაბრუნების. ეს იყო ერთ-ერთი მესამე მიზეზი. რაც შეეხება ამ მცირე დაპირისპირებას, გაუგებრობებს, რომელიც იყო პარტიის შიგნით, უმრავლესობის შიგნით, თქვენ ნახეთ, რომ როგორც კი გააკეთა ბ-ნმა ბიძინა ივანიშვილმა განცხადება პოლიტიკაში მისი დაბრუნების თაობაზე, მყისიერად ეს მცირე პრობლემები მოგვარდა. ბ-ნ ბიძინა ივანიშვილს აქვს იმის ნდობა და შესაბამისი მაღალი ნდობა და წონა პოლიტიკური, რომ ასეთი პრობლემები ძალიან მარტივად გადაჭრას. ეს არის ბუნებრივია ის რაც იქნება მნიშვნელოვანი კონკრეტულად ჩვენ პარტიულ ცხოვრებაში და ასევე საუბარი იყო ორ სხვა მიზეზზე, ძალიან მნიშვნელოვან მიზეზებზე, რომლის გამოც ბ-ნმა ბიძინა ივანიშვილმა მიიღო გადაწყვეტილება პოლიტიკაში დაბრუნების თაობაზე და ეს მიზეზები მან ძალიან კარგად განმარტა. 

ერთი მიზეზი კიდევ რაც თქვა ბიძინა ივანიშვილმა იყო ეს მეორე მიზეზად დაასახელა ოპონენტების დესტრუქციული მუხტი და მან გააკრიტიკა როგორც მედია, ასევე ექსპერტები მწვავედ, როგორ ფიქრობთ, მთავარი პრობლემა დღეს ერთ-ერთი სწორედ არის მედიის მუშაობა, იგივე ექსპერტების ეს დამოკიდებულება, რომელიც აქვთ სხვადასხვა საკითხებთან მწვავე ქვეყანაში არსებულ პროცესებთან მიმართებაში?
კი, ეგ ხაზგასმით იყო ნათქვამი ის რომ, საუბარი იყო მხოლოდ ოპონენტების დესტრუქციულ ნაწილზე. ჩვენთვის, რა თქმა უნდა, ძალიან მნიშვნელოვანია კრიტიკა, ძალიან მნიშვნელოვანია ოპონირება და ჩვენ გვყავს როგორც დესტრუქციული, ასევე კონსტრუქციული ოპონენტები და ჩვენ უნდა მოვუსმინოთ მე ამასაც ვიტყოდი როგორც ერთს, ისე მეორეს, ეს არის მნიშვნელოვანი თუმცა, ძალიან მნიშვნელოვანია იმ ტრენდის შეცვლა, რაზეც საუბრობდა ბ-ნი ბიძინა ივანიშვილი, რომელიც არის ჩამოყალიბებული. ტრენდი არის სამწუხაროდ აგრესიული, დესტრუქციული და ჩვენი საერთო ამოცანა არის ის რომ, რა თქმა უნდა აზრთა სხვადასხვაობა უნდა არსებობდეს, მაგრამ ზოგადად ქვეყანას უნდა ჰქონდეს ერთიანი ხედვა და ქვეყანას უნდა ჰქონდეს იმის ერთიანი მონდომება, რომ განვითარდეს და ჰქონდეს მუდმივი წინსვლა. ეს ტრენდი არის ჩამოსაყალიბებელი. მიუხედავად ოპონირებისა, მიუხედავად კრიტიკისა, კრიტიკა და ოპონირება არის აუცილებელი შემადგენელი ნაწილი პოლიტიკის და ზოგადად საჯარო ცხოვრების, ამის მიუხედავად, უნდა იყოს რაღაც კონკრეტული ღირებულებები რაზეც ყველა ერთად შევთანხმდებით და ამაზე იყო რა თქმა უნდა გაკეთებული განცხადება ბ-ნი ბიძინა ივანიშვილის მხრიდან. 

შემდგომი ნაბიჯები რა იქნება? დაბრუნებული არის ბიძინა ივანიშვილი პოლიტიკაში, შემდგომი ნაბიჯები.. ეს იქნება პარტიაში რა გადაადგილებებს შეიძლება ველოდოთ და აღმასრულებელ ხელისუფლებაში ცვლილებებს უნდა ველოდოთ თუ არა, შეიძლება თუ არა, რომ შეიცვალოს პრემიერ-მინისტრი და თავადაც ბ-ნი ბიძინა ივანიშვილი ვიხილოთ უკვე აღმასრულებელ ხელისუფლებაში თუნდაც პრემიერ-მინისტრად?
ბ-ნი ბიძინა ივანიშვილი დაბრუნდა პოლიტიკაში როგორც პარტიის თავმჯდომარე, პარტიის თავმჯდომარის რანგში. შესაბამისად, ის წარმართავს პოლიტიკურ პროცესებს ბუნებრივია ამ რანგში პარტიის თავმჯდომარის რანგში. რაც შეეხება საკადრო გადაადგილებებს, საკანონმდებლო თუ აღმასრულებელ ხელისუფლებაში, რაიმე არსებით ცვლილებებს მე არ ველოდები, ბ-ნი ბიძინა ივანიშვილი იქნება ჩართული უშუალოდ პარტიულ ცხოვრებაში, მისი მიზანი იქნება პარტიის განვითარება, ამაზე მან დღეს დეტალურად ისაუბრა, რაც შეეხება სხვა საკითხებს, სხვა საკითხები კონკრეტულად საკადრო საკითხები პირდაპირ არ იქნება რა თქმა უნდა დაკავშირებული ამ მოვლენასთან.
ბიძინა ივანიშვილმა ოპოზიციაც მწვავედ გააკრიტიკა, მან თქვა და დაყო ერთგვარად ოპოზიცია უღირსებად და ღირსეულებად. ოპოზიცია ყველა, რომელიც დღეს არის პოლიტიკაში და პოლიტიკურ სივრცეში, თქვენი შეფასებითაც ასეთი უღირსი ოპოზიცია გვყავს დღეს?
აქ, საუბარია კონსტრუქციულ და დესტრუქციულ მიდგომებზე. რა თქმა უნდა არის გარკვეული სხვაობები ჩვენს ოპონენტებს შორის და ჩვენთვის კიდევ ერთხელ, ძალიან მნიშვნელოვანია, რომ შევინარჩუნოთ კრიტიკა თუმცა, ეს კრიტიკა უნდა იყოს აუცილებლად კონსტრუქციული და აქეთკენ უნდა წარვმართოთ ჩვენ ჩვენი პოლიტიკური პროცესი. ეს არის ძალიან მნიშვნელოვანი, მე ვფიქრობ არსებობს ქართულ პოლიტიკაში იმის რესურსი, რომ ყველამ გამოავლინოს კონსტრუქციული მიდგომა, ჰქონდეს კრიტიკა, ჰქონდეს ოპონირება თუმცა, კონსტრუქციული კრიტიკა და ოპონირება და ეს არის ჩვენი საერთო, ეროვნული ამოცანა მე ასე მგონია და ზუსტად ამაზე იყო გამახვილებული ყურადღება ბ-ნი ბიძინას..

ეს ნაწილი ვის ეკუთვნოდა, ეს „უღირსი ოპოზიციის“ ნაწილი..
მე, კიდევ ერთხელ გავიმეორებ, არის ოპოზიცია დესტრუქციული და კონსტრუქციული. არ გვინდა, არ არის ეხლა სწორი დაკონკრეტება, საზოგადოებამ კარგად იცის თუ ვის აქვს მეტად კონსტრუქციული, ვის მეტად დესტრუქციული მიდგომა. არ იქნება დღეს სწორი ამაზე საუბარი, მთავარია, ზოგადი სურათი, რომელიც არის ჩამოყალიბებული ჩვენს პოლიტიკაში, ჩვენს საზოგადოებაში და ეს ზოგადი სურათი უნდა შეიცვალოს იმისათვის, რომ გაგრძელდეს ჩვენი ქვეყნის შეუფერხებელი წინსვლა, ეს არის მთავარი ამოცანა. 

..ბატონ ბიძინა ივანიშვილის მოხსენებაში გაჟღერდა ძალიან მნიშვნელოვანი გზავნილები. იყო კონცეპტუალური მნიშვნელობის გზავნილები. ხაზს გავუსვამ გზავნილს, რომელიც უკავშირდება ეკონომიკისა და დემოკრატიის ურთიერთმიმართებას. ეს არ იყო იმ მნიშვნელობის დაპირისპირება, რომლის გამოც იყო აუცილებელი ბატონი ბიძინა ივანიშვილის დაბრუნება პოლიტიკაში, თუმცა ესეც გახდა ერთ-ერთი მიზეზი დაბრუნების. როგორც კი ის დაბრუნდა პოლიტიკაში, იმავე დღეს მოგვარდა პრობლემები, რომელიც დაკავშირებული იყო პარტიის შიგნით გარკვეულ დაპირისპირებასთან.
 თამარ ჩუგოშვილის შეფასებები:
თამარ ჩუგოშვილი: საქართველოს პარლამენტის უმრავლესობას, მმართველ პარტიას, მმართველ სახელისუფლებო ძალას, გარკვეულწილად მეტი ერთიანობა სჭირდება იმიტომ, რომ საქართველოს აქვს ძალიან მნიშვნელოვანი გამოწვევები, აქვს მნიშვნელოვანი პრობლემები და მძიმე რეფორმები გასატარებელი და შესაბამისად გარკვეული დაპირისპირებები და ესეთი ფორმით აზრთა სხვადასხვაობების გამოხატვა ბუნებრივია რომ ხელს ამ რეფორმების განხორციელებას ვერ შეუწყობდა ამიტომ, ბევრი საქმეა გასაკეთებელი და ეს ერთიანობა, რომელსაც ეს ცვლილებები მოიტანს პარტიის შიგნით, მხოლოდ და მხოლოდ დაგვეხმარება ამ მნიშვნელოვანი გადაწყვეტილებების ეფექტურად და სწორად მიღებაში.

.. არ ვფიქრობ, რომ განსაკუთრებულ საკადრო ცვლილებას უნდა ველოდოთ. ვფიქრობ, პარტიის პოლიტსაბჭოს საქმიანობა და პოლიტიკური პროცესი, რომელიც პარტიაში მიმდინარეობს, ბევრად უფრო საინტერესო, ბევრად უფრო აქტიური იქნება და ბევრად უფრო მეტი ადამიანის ჩართულობა მოხდება, შესაბამისად, ჯანსაღი პროცესის მომსწრეები გავხდებით.

... გარკვეულწილად მეტი ერთიანობა სჭირდება, იმიტომ, რომ საქართველოს აქვს ძალიან მნიშვნელოვანი გამოწვევები, აქვს მნიშვნელოვანი პრობლემები და მძიმე რეფორმები გასატარებელი და შესაბამისად, გარკვეული დაპირისპირებები და ესეთი ფორმით აზრთა სხვადასხვაობების გამოხატვა, ბუნებრივია, რომ ხელს ამ რეფორმების განხორციელებას ვერ შეუწყობდა. ამიტომ, ბევრი საქმეა გასაკეთებელი და ეს ერთიანობა, რომელსაც ეს ცვლილებები მოიტანს პარტიის შიგნით, მხოლოდ და მხოლოდ დაგვეხმარება ამ მნიშვნელოვანი გადაწყვეტილებების ეფექტურად და სწორად მიღებაში და ეფექტურად განხორციელებაში.

ქ-ნო თამარ, თუმცა როგორ დაალაგებს ურთიერთობებს ბიძინა ივანიშვილის პარტიაში დაბრუნება? ანუ, ის ადამიანები, რომლებიც აქამდე აკრიტიკებდნენ მმართველ გუნდს, პარტიის ამ ადამიანებთან ერთგვარი დამშვიდობება მოხდება, თუ როგორ წარმოგიდგენიათ, როგორ დალაგდება?
პირველ რიგში, მე ვფიქრობ, რომ უკვე განახლებული შემადგენლობით დამტკიცებული პოლიტიკური საბჭო იქნება ბევრად უფრო აქტიური, ვიდრე მანამდე პოლიტიკური საბჭოს საქმიანობა იყო, ვფიქრობ, რომ ეს აქტიური მუშაობა პოლიტიკური საბჭოსი, ჩვენ შესაძლებლობას მოგვცემს, რომ ნებისმიერი საკითხი, რომელიც შეიძლება, რომ გარკვეული აზრთა სხვადასხვაობის ან დაპირისპირების საგანი გახდეს, განვიხილოთ, გადავწყვიტოთ სწორედ პოლიტიკური საბჭოს შემადგენლობაში და შესაბამისად, არ დავტოვოთ საბაბი იმისთვის, რომ კოლეგებს ჰქონდეთ გარკვეული უსიამოვნო გრძნობები, ჰქონდეთ გარკვეული წუხილები და შესაბამისად, ეს ფორმატი მოგვეხმარება, მისი აქტიური ჩართულობა მოგვეხმარება აი ამ წინააღმდეგობების უფრო ეფექტურად გადალახვაში, ან პრევენციაში. 

მიიღეს თუ არა შენიშვნები ბიძინა ივანიშვილისგან იმ ადამიანებმა, რომლებმაც არასწორი განცხადება გააკეთეს?
მემგონი შენიშვნების მიცემა სწორად არ გამოხატავს პოლიტიკურ პროცესში პარტიის თავმჯდომარესა და პარტიის სხვა წევრებს შორის ურთიერთობას, ასე არ ვთანამშრომლობთ ერთმანეთთან, ჩვენ უბრალოდ ვსაუბრობთ ისეთ თემებზე, რომლებზეც შეიძლება, რომ გვქონდეს განსხვავებული მოსაზრებები. შენიშვნები არავის არ მიუღია, ყველამ მიიღო ის პირობა, რომ მათი ასე ვთქვათ მოსაზრებები, მათ წუხილები იქნებოდა უფრო აქტიურად განხილული სხვადასხვა ფორმატებში და შესაბამისად, მეტი სივრცე იქნებოდა იმისთვის, რომ კოლეგებს არ ჰქონდეთ, ან სხვადასხვა პირებს, რომლების პარტიასთან არიან დაკავშირებული, არ ჰქონდეთ განცდა, რომ მათი მოსაზრებები არ არის მოსმენილი, ან გათვალისწინებული.

ქ-ნო თამარ, პარლამენტის წევრებიდან, იმ წევრებს შორის, რომლების არ არიან ქართული ოცნების წევრები, ერთადერთი სალომე ზურაბიშვილი ესწრებოდა ამ ყრილობას. ეს ხომ არ არის იმ გავრცელებული განცხადებების დადასტურება ერთგვარი, რომ შეიძლება ის იყოს „ქართული ოცნების“ საპრეზიდენტო კანდიდატი? 
პარლამენტის წევრებიდან, პირველ რიგში ბ-ნ ნუკრისთან დაკავშირებით რომ ვუპასუხო კითხვას, ყველა უმრავლესობის წევრი ბუნებრივია, რომ იყო მოწვეული ყრილობაზე. რაც შეეხება საპრეზიდენტო კანდიდატს, მე ვერ დაგიდასტურებთ ჯერ ვერანაირ ინფორმაციას საპრეზიდენტო კანდიდატთან დაკავშირებით, ჩვენ როგორც გვაქვს ნათქვამი, თვითონ საარჩევნო კამპანიის დაწყების პროცესისთვის ვაპირებთ კანდიდატის დასახელებას, ხოლო საარჩევნო კამპანიის დაწყებას ვაპირებთ სულ რამდენიმე თვით ადრე არჩევნებამდე, დაახლოებით ივლისის ბოლოს, ან აგვისტოს დასაწყისში. ასე რომ, მანამდე, მე ვფიქრობ, რომ ჩვენი პარტია არ დაასახელებს კანდიდატს.

ყველა არ მოვიდა ქ-ნო თამარ? ნუკრი ქანთარია აქამდე მაგალითად ძველი შემადგენლობის პოლიტსაბჭოს მოწვეული წევრი, დღეს აუდიტორიაში უმრავლესობის ბევრი წევრი, ჩვენ ყოველ შემთხვევაში ვერ დავინახეთ. როგორ ფიქრობთ, რამ გამოიწვია?
მე ვერ გეტყვით, ანუ მოწვეული იყო ნამდვილად უმრავლესობის ყველა წევრი, ბუნებრივია, საპარლამენტო უმრავლესობის ყველა წევრი. თუ ვინმე არ იყო მოწვეულთაგან, ალბათ რაღაც მიზეზი, ტექნიკური ან არა ტექნიკური ამას ექნებოდა. არ ვიცი, ნამდვილად, ესე ვერ გეტყვით, ბ-ნი ნუკრი რატომ არ იყო.

ქ-ნ სალომე ზურაბიშვილზე გვიპასუხეთ რა. ის სპეციალურად იყო მოწვეული? ის არ არის ქართული ოცნების წევრი, რატომ იყო მაშინ არა „ქართული ოცნების“ წევრი, პარლამენტის წევრი მოწვეული და ხომ არ ადასტურებთ ამ გავრცელებულ ინფორმაციას?
არა, მემგონი, რომ ეს არაფერს არ ადასტურებს, ქ-ნი სალომე არის დამოუკიდებელი წევრი საქართველოს პარლამენტის, რომელთანაც ჩვენ გვაქვს ძალიან კარგი თანამშრომლობა, ძალიან კარგად ვთანამშრომლობთ ბევრ საკითხთან დაკავშირებით და შესაბამისად, გადავწყვიტეთ, რომ ქ-ნი სალომეც მოგვეწვია და მანაც მიიღო ეს მოწვევა.

არჩილ თალაკვაძის შეფასება:
არჩილ თალაკვაძე: მცირე გაუგებრობები, რომელზეც დღეს ბ-ნი ბიძინა საუბრობდა თავის გამოსვლაში, ამოწურულია და ჩვენ ერთიანი, კონსოლიდირებული გუნდი მომავალში ვერთიანდებით იმ ამოცანების გარშემო, რომელიც არის. 

მცირე გაუგებრობის გამო დაბრუნდა? ის ამბობდა, რომ მეორედ მოსვლა იქნებაო და ....

მან ეს დაასახელა მესამე მიზეზად, შესაბამისად ვფიქრობ გზავნილი ნათელია იმასთან დაკავშირებით, თუ რამხელა მნიშვნელობა აქვს პირველ ორ მიზეზს. 

..წინ აქვს საპრეზიდენტო არჩევნები და ასევე ძალიან მნიშვნელოვანი საპარლამენტო არჩევნები, მე დარწმუნებული ვარ, რომ განახლებული პოლიტიკური საბჭოს პირობებში, რეგიონებში, პარტიის განახლებული გუნდებით ბიძინა ივანიშვილთან ერთად ჩვენ შევძლებთ გამარჯვებას მივაღწიოთ არჩევნებში და რაც მთავარია შევძლებთ იმ ამოცანების და დაპირებების შესრულებას, რომელზეც დღეს სწორედ მან ისაუბრა. ხაზგასმით ვამბობ, პირველ რიგში ეს არის ოჯახების და ჩვენი თანამოქალაქეების სოციალური პირობების გაუმჯობესება..

... არჩილ თალაკვაძე: ჩვენი პარტიის ყრილობა უკვე დასრულდა, ჩვენ ავირჩიეთ ახალი თავმჯდომარე და განახლებული პოლიტიკური საბჭო. რა თქმა უნდა დღეიდან შეიძლება ითქვას, რომ ქართული ოცნება გადადის მოქმედების ახალ ინტენსივობაზე, გადადის ახალ დღისწესრიგზე, რომელიც ერთის მხრივ იქნება იმ გამოწვევებთან კიდევ უფრო აქტიურად მუშაობა, რომელიც ბიძინა ივანიშვილმა თავის გამოსვლაში ძალიან მკაფიოდ თქვა. ეს არის პირველ რიგში, მე დავესესხები მისი გამოსვლიდან ფრაზას, რომ ქვეყნის ეკონომიკა უნდა დაეწიოს ქვეყანაში დემოკრატიის ხარისხს და ეს მართლაც ასეა, ძალიან მნიშვნელოვანია, რომ ეკონომიკური პრიცესები გახდეს კიდევ უფრო დინამიური, შეიქმნას უფრო მეტი სამუშაო ადგილი და სოციალური მდგომარეობა თითოეულ ოჯახში იყოს გაუმჯობესებული. თქვენ იცით, რომ ჩვენი წინასაარჩევნო დაპირებაც ეს იყო და ის რეფორმები, რომელიც ხორციელდება ხელისუფლების მიერ, სწორედ მიმართულია პირველ რიგში ეკონომიკური განვითარებისკენ. 

რაც შეეხება მეორე საკითხს, მან ვფიქრობ ძალიან მართებულად...

ბ-ნო არჩილ, უნდა ველოდოთ ამ მიმართულებით ცვლილებებს? ანუ, არსებული გუნდი ვერ უმკლავდება იმ გამოწვევებს, თუნდაც, რომელიც ბიძინა ივანიშვილმა ახსენა, სოციალურ-ეკონომიკური მიმართულებით არსებულ პრობლემებს ვგულისხმობ. უნდა ველოდოთ ცვლილებებს, მათ შორის აღმასრულებელ ხელისუფლებაში?
თუ თქვენ უსმენდით მის გამოსვლას, მან ჯერ ისაუბრა იმ მიღწევებზე და რეფორმებზე, რომელიც ქართული ოცნების და სახელისუფლებო გუნდის მიერ იყო განხორციელებული და შემდეგ თქვა, რომ მისი პოლიტიკაში დაბრუნების ერთ-ერთი მთავარი მიზანი არის, რომ დაჩქარდეს ეკონომიკური განვითარების პროცესი. მან ასევე ისაუბრა საზოგადოებაში არსებულ პროპაგანდასთან და დეზინფორმაციასთან დაკავშირებით, რომელსაც ზოგიერთი მედიასაშუალება ეწევა. ამას აჩვენებს სხვათაშორის საერთაშორისო ორგანიზაციების კვლევებიც, სადაც მოსახლეობა პირდაპირ მიუთითებს, გამოკითხული ადამიანების ნახევარზე მეტი, ესე მახსოვს, პირდაპირ მიუთითებენ, რომ მედიით ვრცელდება დეზინფორმაცია. მართლაც სამწუხაროა, რომ იმ პოზიტიური მოვლენების გაშუქება აი ამ ჭრილში ხდება. რა თქმა უნდა ჩვენ კარგად გვესმის, რომ ეს არის კონკრეტული ოპოზიციური პოლიტიკური პარტიების დღისწესრიგი. თუმცა, ამ მიმართულებით ჩვენ გავაქტიურდებით, ჩვენს მოსახლეობასთან, საზოგადოებასთან კიდევ უფრო აქტიური კომუნიკაცია გვექნება პარტიაში მიმდინარე განახლებების შემდეგ. 

გეთანხმებით, მან ასევე ისაუბრა იმ მცირე გაუგებრობებზე, რომელიც სახელისუფლებო გუნდში იყო. როგორც გითხარით, ეს იყო მართლაც მცირე გაუგებრობები და ამასთან დაკავშირებით, პარტიაში ჩვენ გვქონდა არაერთი კონსულტაცია. როგორც ხედავთ, ბ-ნი ბიძინა ივანიშვილის დაბრუნების შემდეგ, შეიძლება ითქვას, რომ ეს მცირე გაუგებრობები ამოწურულია, კოორდინაცია კიდევ უფრო გაუმჯობესდება, ინტეგრაცია გუნდის შიგნით იქნება უფრო მაღალი და ვფიქრობ, რომ ეს გადაწყვეტილების მიღების პროცესებსაც გახდის უფრო აქტიურს. ჩვენ ვემზადებით საპრეზიდენტო არჩევნო, ხოლო შემდგომში ძალიან მნიშვნელოვანი საპარლამენტო არჩევნებისთვის და ძალიან მნიშვნელოვანია, რომ პარტიამ კიდევ უფრო მეტი დინამიურობა, მეტი აქტიურობა გამოიჩინოს და თითოეული ადამიანი ჩავრთოთ ქვეყნის განვითარების პროცესში. მთავარი არის მონაწილეობა, დემოკრატია სწორედ მონაწილეობაზე დგას.

საპრეზიდენტო არჩევნებამდე 5 თვე რჩება და ჟურნალისტების კითხვები ეხებოდა სწორედ კანდიდატებს. მართალია, ირაკლი კობახიძემ აღნიშნა, რომ ბიძინა ივანიშვილს, მისი ინფორმაციით, არ სურს პრეზიდენტობის კანდიდატობა. თქვენ რა ინფორმაციას ფლობთ და როდის გაიგებს საზოგადოება პარტიის კანდიდატს საპრეზიდენტო არჩევნებში?
საპრეზიდენტო კანდიდატთან დაკავშირებით, შიდაპარტიული კონსულტაციები დაწყებულია, მისი დასახელება მოხდება ივლისის ბოლოს, არაუგვიანეს აგვისტოს დასაწყისში და ჩვენ საარჩევნო კანონმდებლობით დადგენილ ვადებში დავიწყებთ წინასაარჩევნო კამპანიას. როგორც გითხარით, კანდიდატის შერჩევა ჩვენთვის არის დიდი პასუხისმგებლობა და ქართული ოცნების კანდიდატი იქნება ნამდვილად ღირსეული, გამარჯვების მაღალი შანსებით - ეს არის ის აუცილებელი პირობა, რომლის გათვალისწინებითაც კონსულტაციების კანდიდატთან დაკავშირებით ახლა მიმდინარეობს.

 ლევან გოგიჩაიშვილის კომენტარი
ლევან გოგიჩაიშვილი: დღეს ჩვენი პარტიის ცხოვრებაში მნიშვნელოვანი დღე არის. მისი დამფუძნებელი ბრუნდება პარტიის თავმჯდომარედ. მას ჰქონდა ძალიან შთამბეჭდავი გამოსვლა და ძალიან დეტალურად ისაუბრა იმ მიზეზებზე, რის გამოც ის დაბრუნდა ხელმეორედ პარტიის ხელმძღვანელად, დაბრუნდა ქართულ პოლიტიკაში. მან აღნიშნა და რაც არის ყველაზე მნიშვნელოვანი, რომ ის გრძნობს განსაკუთრებულ პასუხისმგებლობას იმ დაწყებულ საქმეზე, რომელიც ქართულმა ოცნებამ მისი ლიდერობით დაიწყო 2012 წელს და რომელსაც მხარი დაუჭირა საზოგადოების ძალიან დიდმა ნაწილმა. ჩვენ პასუხისმგებლობას ვგრძნობთ თითოეულ ჩვენს ქმედებაზე, ჩვენს ურთიერთობაზე ხალხთან და ჩვენ ვფიქრობთ, რომ ყველაზე მნიშვნელოვანი ჩვენს ცხოვრებაში, ჩვენ მოღვაწეობაში, ჩვენს პოლიტიკაში ყოფნაში არის ყოველდღიური ზრუნვა, ყოველდღიური შრომა ამ ქვეყნისთვის, იმიტომ რომ საქართველო არის უპირველეს ყოვლისა და ჩვენი მთავარი ამოცანა არის, რომ  ყველაფერი გავაკეთოთ, რომ საქართველო, მისი ხალხი, ჩვენი ერი იყოს წარმატებული, ჩვენი ქვეყანა დადგეს ფეხზე, უფრო მეტად განვითარდეთ, უფრო მეტი წინსვლა გვქონდეს, აი ეს პასუხისმგებლობები არის ზუსტად, რის გამოც ბატონი ბიძინა დაბრუნდა პოლიტიკაში. მან ისაუბრა სხვადასხვა მიზეზებზე. ასევე შეეხო იმ ოპონენტებსაც, რომლებიც განსაკუთრებულ პესიმიზმს თესავენ საქართველოში და ცდილობენ, რომ საერთო ეროვნული პესიმიზმი არის მათი შანსი ხელისუფლებაში დაბრუნების.

ასევე ისაუბრა და ის არ გაექცა იმ პრობლემებს, რომლებიც არის გუნდში. შესაბამისად, მან თქვა, რომ ამას ყველაფერს წერტილი უნდა დაესვას. ახლა არ არის ამის დრო, არის დრო, რომ ყველამ  ერთად ვიშრომოთ ჩვენი ქვეყნისთვის. 

სალომე ზურაბიშვილის კომენტარი
სალომე ზურაბიშვილი: მე პარტიაში არ ვწევრიანდები, ერთი პარტია მქონდა და იმ პარტიის ერთგული დავრჩები.

 ოპოზიციის წარმომადგენელთა კომენტარები
  „ქართული ოცნების“ ახლადარჩეული თავმჯდომარის მიმართვაზე კომენტარები გააკეთეს ოპოზიციის წარმომადგენლებმაც. მიხეილ სააკაშვილი სოციალურ ქსელში გამოეხმაურა  ივანიშვილის პოლიტიკაში დაბრუნებას. ოდესის ყოფილი გუბერნატორი თვლის, რომ  ბიძინა ივანიშვილის ხელისუფლების სათავეში მოსვლა მისი შეცდომის შედეგია და პირობას დებს, რომ  ყველაფერს მალე გამოასწორებს. ზაალ უდუმაშვილის თქმით, ივანიშვილს  პარტიის თავმჯდომარედ დაბრუნება პოლიტიკური იმუნიტეტის მიღების სურვილმა აიძულა, ამასთანავე, ქვეყანა იმაზე დიდ კრიზისშია, ვიდრე ეს ვინმეს წარმოუდგენია. გიგა ბოკერიას აზრით, „ფარაონი დაბრუნდა“ და  ივანიშვილის გზავნილებში ახალი არაფერი იყო.  ირმა ინაშვილი თვლის, რომ კარგია ივანიშვილის დაბრუნება, რადგან ასე დასავლელი პარტნიორების მხრიდან შეწყდება მუდმივი საუბრები არაფორმალურ მმართველობაზე.
 მიხეილ სააკაშვილი სოციალურ ქსელში: „ივანიშვილის მიერ საქართველოს ხელში ჩაგდება, სხვა გარემოებებთან ერთად, ჩემი პირადი შეცდომების ბრალიცაა და მე აუცილებლად ჩამოვალ საქართველოში, ჩემი ამ შეცდომების გამოსწორების მიზნით. ასე რომ, ივანიშვილს სწორად ეშინია-მე ჩემს ხალხს ამ კრიმინალური სინდიკატის ხელში ნამდვილად არ დავტოვებ“.

ზაალ უდუმაშვილი: ბიძინა ივანიშვილმა დღეს ღიად დაადასტურა, რომ „ქართულ ოცნებაში“ და ხელისუფლებაში კრიზისი იმაზე უფრო ღრმა და იმაზე უფრო მძიმეა, ვიდრე ეს ერთი შეხედვით ჩანს და ვერანაირი ფერადი ქაღალდივით შეფუთვა ამ კრიზისის ვერც პარტიას და ვერც ხელისუფლებას ვერ უშველის. თუმცა, ბიძინა ივანიშვილს არ უსაუბრია დღეს მთავარზე თუ რეალურად რატომ დაბრუნდა ისევ პარტიაში. ეს არის ის რომ, მას სურს პოლიტიკური იმუნიტეტის მიღება. იმუნიტეტის მიღება რათა გაიხანგრძლივოს ხელისუფლებაში ყოფნა. ბიძინა ივანიშვილის სახელს დღეს უკავშირდება ის უკიდურესი გაჭირვება, რომელშიც მან ჩააგდო საქართველოს მოსახლეობის უდიდესი ნაწილი. ბიძინა ივანიშვილის სახელს უკავშირდება დღეს ის, რომ ქვეყანაში გამეფებულია კორუფცია და ნეპოტიზმი. ბიძინა ივანიშვილს გეგმები აქვს, რომ ხელისუფლებს შეინარჩუნოს თუმცა, საქართველოს მოსახლეობას სულ სხვა გეგმები აქვს და ბიძინა ივანიშვილს ქართველი ხალხი და საქართველოს მოსახლეობა პასუხს უახლოეს თვეებში გასცემს. 

გიგა ბოკერია: გარდა იმისა, რომ ფარაონი გამოჩნდა როგორც იქნა, შინაარსობრივად არანაირი სიახლე, ისევ წარსულის და ოპონენტების ლანძღვა, ისევ თავის ქება, მათ შორის აბსოლუტურად უტიფრად, რაღაც პროგრესზე რუსეთთან ურთიერთობის საქმეში იმ ფონზე, რა ტრაგედიებიც ვიხილეთ ცოტა ხნის წინ, არანაირი ხედვა მომავლის და არანაირი ხედვა იმისი როგორ უნდა გამოვიდეს ქვეყანა იმ ჩიხიდან, რომელშიც თვითონ შეიყვანა და მისმა გუნდმა ეს ქვეყანა. ამიტომ, როგორც იქამდე ვიძახდით, არაფერ სასიკეთოს არ ველით ამ ცვლილებისგან და ეს დღევანდელი დღეც გვიდასტურებს იმას, რომ ჩვენი ეროვნული ამოცანა უნდა იყოს მშვიდობიანი და არჩევნების გზით ამ კაცის, მისი გუნდის ჩამოცილება ხელისუფლებიდან. 

დავით ბერძენიშვილი: ბიძინა ივანიშვილს აქვს ინტელექტუალური პრობლემა. მთელი წლის განმავლობაში მან დაისახა მიზნად, რომ შეექმნა ექსპერტები, რომლებიც მერე შექმნიდნენ საზოგადოებას და GDS-ზე მას მიყავდა გადაცემები. ჩაიფუშა ეს პროექტი და სამარცხვინო იყო ეს პროექტი. ახლა მან დაისახა მიზნად, განსაზღვროს კონსტრუქციულ ოპოზიციასთან ურთიერთობა, კარგ ექსპერტებთან ურთიერთობა, რომ სიმართლე სოციალურ-ეკონომიკური მდგომარეობის ის კი არ არის, ზოგიერთები მუქ ფერებში რომ წარმოაჩენენ, არამედ ის არის, რომ უფრო ნათელ ფერებში უნდა წარმოაჩინო.

ირმა ინაშვილი: კარგია რომ ის გახდა უკვე პარტიის თავმჯდომარე ვინაიდან დასრულდება დასავლეთში საუბარი არაფორმალურ მმართველობაზე, რასაც აქტიურად აღვივებდა დასავლეთში ბოკერიას ჯგუფი და აზიანებდა ამით საქართველოს და მის ხელისუფლებას. მნიშვნელოვანი არის პოლიტიკური კრიზისი,  რამაც აიძულა ივანიშვილი მეორედ დაბრუნებულიყო საჯარო პოლიტიკაში. 

ნინო ბურჯანაძე: თურმე ოპოზიცია არის სუსტი და ამიტომ ბრუნდება ბიძინა ივანიშვილი პოლიტიკაში, თუმცა, ის არსად არ წასულა არასდროს, მე ამაზე ვამბობდი. ეს, რა თქმა უნდა, ცოტა უხერხული არგუმენტია, ანუ ჩვენს გასაძლიერებლად ბრუნდებით, ბატონო ბიძინა? ამისთვის დაბრუნება არ იყო საჭირო. ამისთვის საჭირო იყო ის, რომ არჩენები ჩატარებულიყო ნორმალურად.

ბაჩუკი ქარდავა: ყრილობა ჩაატარა იმისთვის, რომ ჩვენთვის ეთქვა, ხალხი მოვედი, იმიტომ, რომ ძალაუფლებას ვკარგავდი. მეტი სიახლე ქართულმა საზოგადოებამ ივანიშვილისგან მე მგონი ვერ მოისმინა.

ნინო გოგუაძე: გვითხრა სამი აბსოლუტური სიცრუე,  მან გვითხრა, რომ სასამართლო არის დამოუკიდებელი, მედია არის თავისუფალი და მედია-თავისუფლების გარანტი არის ეს ხელისუფლება, მან გვითხრა, რომ სასჯელაღსრულების სისტემა არის დეპოლიტიზირებული.

დავით უსუფაშვილი: ეს არის 2012 წლის სადამფუძნებლო დეკლარაცია „ქართული ოცნების“, რომელსაც მეც ვაწე ხელს, ალასანიაც, კახა შარტავაც, მაგრამ მისი ავტორი ივანიშვილია, ამ დოკუმენტში არსებული პუნქტები და გეგმები არის შესასრულებელი, ისინი არ შესრულდა და ამიტომ მივიდა ქვეყანა იმ მდგომაროებამდე, რომ მას მოუწია დაბრუნება პოლიტიკაში, ამიტომ თუ ამ სწორი გეგმის შესრულებას სრული ძალით და ენერგიით მიუბრუნდება, ეს იქნება სწორი საქმე და მასში ჩემი მხრიდანაც ექნება თანადგომაც და თანამშრომლობის განწყობა.

პაატა დავითაია: როდესაც მან თქვა, რომ ოპოზიციის გამოც დაბრუნდა, ეს ცხადყოფს, რომ ოპოზიცია განადგურებული კი არ არის, როგორც „ქართული ოცნება“ თვლის, არამედ გაძლიერებულია, როდესაც მათ გაუკეთეს სრული მონოპოლიზაცია მედიასივრცეს, ვერაფერი უქნეს „რუსთავი 2“-ს და „რუსთავი 2“-ის გამოც დაბრუნდა ივანიშვილი, ცალსახად ჩანს მის განცხადებებში და მესამე, ის გაჭირვების ფონი, სადაც ყველა უკმაყოფილოა და საქართველოს მოსახლეობა ტოვებს საქართველოს, ეს მან აღიარა თავისი დაბრუნებით.

სპეცოპერაცია ღამის კლუბებში

ღამის კლუბებში   „ბასიანსა“ და „გალერიში“ სპეცოპერაცია ჩატარდა. სამართალდამცველთა  გასართობ სივრცეში შესვლის შესახებ   ინფორმაცია თავდაპირველად კლუბში მყოფმა მოქალაქეებმა სოციალური ქსელით გაავრცელეს, შემდეგ კი ადგილებიდან პირდაპირი  ეთერი შესთავაზეს  მაყურებელს  ტელეკომპანიებმა რუსთავი2-მა, მაესტრომ და მოგვიანებით, საზოგადოებრივმა მაუწყებელმაც. შინაგან საქმეთა სამინისტროს ცნობით,  უწყებამ  კლუბებში საგამოძიებო მოქმედებები,  სასამართლოს განჩინების საფუძველზე, ნარკორეალიზატორთა ასაყვანად განახორციელა. დაკავებულ იქნა 8 ნარკორეალიზატორი. 
„შინაგან საქმეთა სამინისტრო 3 თვის განმავლობაში აწარმოებდა ინტენსიურ ოპერატიულ-სამძებრო და საგამოძიებო მოქმედებებს თბილისში მდებარე კლუბებში „ბასიანსა“ და „გალერიში“ ნარკოტიკული საშუალებების გასაღების ფაქტების გამოსავლენად. 2018 წლის 12 მაისს აღნიშნულ კლუბებში სასამართლოს განჩინების საფუძველზე ჩატარდა შესაბამისი საგამოძიებო მოქმედებები.“-  განმარტა შსს-მ გავრცელებულ განცხადებაში.
სპეცრაზმელთა შესვლას კლუბების ტერიტორიაზე კლუბების დამფუძნებლებისა და  ადგილზე მყოფი მოქალაქეების პროტესტი მოჰყვა.  კლუბ „ბასიანის“  გარე პერიმეტრზე ვითარება რამდენჯერმე დაიძაბა, ერთი პირი შეუძლოდ გახდა და ადგილზე სასწრაფო სამედიცინო დახმარების გამოძახება გახდა საჭირო.   
„ბასიანის“ მიმდებარე ტერიტორიაზე დააკავეს  კლუბის რამდენიმე დამფუძნებელიც (ტატო გეთია, ზვიად გელბახიანი), რომელთაგან ერთზე,  კერძოდ,  ზვიად  გელბახიანზე  გავრცელდა ინფორმაცია რომ  დაკავებისას სცემეს.   მისმა ბიძამ ვალერი გელბახიანმა ჟურნალისტებთან საუბარში თქვა, რომ ოჯახი ვერ უკავშირდებოდა ახალგაზრდას და არავინ იცოდა სად იყო  ის გადაყვანილი. კლუბ „ბასიანიდან“ გამოსულმა ერთერთმა ახალგაზრდამ  რუსთავი2-ის ეთერში ასევე განაცხადა ,რომ ნახა როგორ ყრიდნენ ნარკოტიკებს კლუბში შესული სამართალდამცველები.  კამერების წინ, ღამის კლუბებიდან გამოსული მოქალაქეები სპეცრაზმელთა და პოლიციელთა უხეშ მოპყრობაზე საუბრობდნენ და  ამბობდნენ, რომ ღამის კლუბებში მსგავსი სპეცოპერაციები არ უნდა ჩატარდეს, რადგან   სამართალდამცველთა    ქცევა ქვეყნის                                                                                                                                                                                                                                                                                                                                                                                                      საერთაშორისო იმიჯს და ტურისტულ ნიშას მკვეთრად აზიანებს.
 თიკო სადუნიშვილის(გალერისთან იმყოფებოდა) თქმით,  ტურიზმი მოკვდა საქართველოში, ტურისტები გარბიან, ასე ცემა-ტყეპით ნარკოდანაშაულთან ბრძოლა კი გაუგებრობაა.
ღამის კლუბ „ბასიანთან“, სადაც სპეცოპერაცია მიმდინარეობდა პოლიტიკური მოძრაობა - „გირჩის“ დამფუძნებელი, ზურა ჯაფარიძე მივიდა. მან „კურიერის“ პირდაპირ ეთერში  თქვა, რომ სამართალდამცველებმა უდანაშაულო ადამიანები დააკავეს. მოგვიანებით, ჯაფარიძე  ახალგაზრდებს  გაჰყვა თბილისის  პარლამენტის წინ  და მედიასათან პასუხისმგებელი პირის გამოსვლა  და განმარტება ითხოვა. „სრული საგიჟეთია, საქართველოს მთელი პოლიციაა მობილიზებული. ალყაში აქვთ სტადიონი შემორტყმული, ადამიანებს იჭერენ, ნებისმიერი სატრანსპორტო საშუალებით მიჰყავთ, იქნება სასწრაფო დახმარების მანაქანა თუ საპოლიციო მანქანა. ეს არის პასუხი იმ ნარკოპოლიტიკის ლიბერალიზაციის მცდელობებზე, ეს არ გაუვათ, გასაგებია, რომ დღეს ღამე ადამიანებზე ინადირებენ, მაგრამ ეს ომი წაგებული აქვთ ყველა შემთხვევაში,“- აღნიშნა ჯაფარიძემ პარლამენტის შენობასთან, სადაც  მალევე დააკავეს.  პარლამენტთან შეკრებილებმა  გააძევეს ადგილზე მისული პარლამენტარი „ნაციონალური მოძრაობიდან“  რომან გოცირიძე.  გოცირიძე ამბობდა, რომ რადგან   აქციის მონაწილეები პარლამენტთან მივიდნენ, ესე იგი დასახმარებლად  პარლამენტარებს მიმართავდნენ და ის მზად იყო, როგორც დეპუტატი მოქალაქეების მოთხოვნები გაეხმოვანებინა. პარლამენტის შენობასთან მივიდა სერგი გვარჯალაძეც, რომელმაც მედიასთან საუბრისას თქვა, რომ „ასეთი სიტუაცია დამაზიანებელია ქვეყნისთვის“, გვარჯალაძის სიტყვებით, კლუბების ტერიტორიაზე სამართალდამცველების მოქმედების ფორმა მისთვის მისაღები არ  იყო. „ეს ფორმა, რომელიც მესამე საათია, ვუყურებთ, არის ძალიან ცუდი ფორმა, რომელიც ჩვენი ქვეყნისთვის მიუღებელია, ძალიან ცუდად წარმოაჩენს ჩვენს ქვეყანას, არ ვიცი რა მიზეზი ჰქონდა პოლიციას,"- აღნიშნა გვარჯალაძემ. „გირჩის“ დამფუძნებელმა  ზურაბ  ჯაფარიძემ სერგი გვარჯალაძეს სთხოვა, რომ ზემდგომებისთვის დაერეკა, რაზეც გვარჯალაძემ თქვა, რომ კახა კალაძის ნომერი არ აქვს. 

„ასეთი რაღაც ხდება მხოლოდ პუტინის რუსეთში,“- ეს განცხადება მუსიკოსმა, დავით გაბუნიამ „კურიერის“ ეთერში გააკეთა. „ბატონ ბიძინას მადლობა ტრიუმფალური დაბრუნებისთვის. კახა კალაძე ალბათ, ხვალ დიჯეებს სპეცრაზმთან ფეხბურთს გვათამაშებს და ასე მოგვარდება ყველაფერი, ყველას ვერ დაგვიჭერთ, ფეხბურთი არ იქნება კახა, დაგექცა ქალაქი თავზე,“- განაცხადა დავით გაბუნიამ. მუსიკოსმა ნიკა მაჩაიძემ  თქვა, რომ ის სამართალდამცველებმა სცემეს და  თუკი სახელმწიფო მსგავსი ძალადობრივი გზით ურთიერთობს საკუთარ მოქალაქეებთან, პასუხად კარგს არაფერს მიიღებს.
 რუსთავი2-ის თანახმად, „ბასიანთან“ და „გალერისთან“ დაკავებულთა ნაწილის ადვოკატები მოგვიანებით შინაგან საქმეთა სამინისტროში შეუშვეს, ადვოკატების ინფორმაციით, დაკავებულ იქნა 20-მდე ადამიანი, თუმცა აღნიშნული ინფორმაცია შინაგან საქმეთა სამინისტროს არ დაუდასტურებია. 

„სამართლიანი არჩევნების“ (ISFED) აღმასრულებელი დირექტორის მიხეილ ბენიძის სიტყვებით, რვა ადამიანზე თუ ჰქონდა შსს-ს ინფორმაცია და სამი თვე მუშაობდნენ,  გაუგებარია რატომ შევიდნენ იმ ფორმით სამართალდამცველები ღამის კლუბებში, როგორც  შევიდნენ. „კლუბებთან დაკავშირებით რაც გამოჩნდა, არის ის, რომ სახელმწიფოს არ აქვს ნება, გაატაროს ნარკოპოლიტიკის რეფორმა. დღეს სახელმწიფო სამწუხაროდ დაკავებული არის თეატრალური შოუების წარმოდგენით და ასე ცდილობს საზოგადოებას დაუმტკიცოს, რომ ნარკოდანაშაულს ებრძვის, რაც ძალიან სუსტი ქმედებაა სახელმწიფოს მხრიდან. ამ დაკავებულ რვა ადამიანზე თუ ჰქონდათ ინფორმაცია და თუკი სამი თვე მუშაობდნენ, რა საჭირო იყო შევარდნები“, – თქვა ბენიძემ.

სახალხო დამცველის თქმით, სპეცოპერაციის მიმდინარეობას მისი ადმინისტრაცია შეისწავლის და შეაფასებს ყველა იმ ფაქტს, სადაც მოქალაქეები ფიქრობენ, რომ დარღვეულია მათი უფლებები.

 „კითხვაა- რატომ გახდა აუცილებლი პარასკევს საღამოს, როდესაც ამდენი ადამიანია კლუბში თავმოყრილი, სპეცოპერაციის განხორციელება და იყო თუა არ იმ პირთა დაკავება, რომელთა შესახებაც შესაძლოა მათ ჰქონოდათ ინფორმაცია, დაკავებულები ყოფილიყვნენ არა კლუბში, არამედ მის გარეთ,“-  თქვა  ნინო ლომჯარიამ. სახალხო დამცველმა აღნიშნა, რომ ის ესაუბრა შინაგან საქმეთა სამინისტროს წარმომადგენლებს, კომუნიკაცია ჰქონდა მინისტრთანაც. ლომჯარიას თქმით, მისი მთავარი შეკითხვა იყო თუ რატომ განხორციელდა სპეცოპერაცია იმ დროს, როდესაც კლუბში მოქალაქეები იმყოფებოდნენ.

„ჩემი მთავარი შეკითხვა იყო, რომ თუ მათ ჰქონდათ ინფორმაცია წარსულში ნარკოტიკების გასაღებასთან დაკავშირებით, რატომ არ მოხდა მათი დაკავება და რატომ გახდა საჭირო კლუბის ტერიტორიაზე შესვლა. შსს-ის პოზიცია არის ის, რომ ეს ადამიანები აყვანილ იქნენ კლუბის გარეთ, თუმცა აცხადებდნენ, რომ მათ ჰქონდათ ინფორმაცია კლუბის შიგნითაც ნარკოტიკების შესახებ დ შესვლა ემსახურებოდა ნარკოტიკების ამოღებას ჩხრეკვის მეშვეობით,“- განაცხადა ნინო ლომჯარიამ.

 გამთენიისას რუსთავი2-მ ა გაავრცელა სასამართლოს განჩინება, რომლის საფუძველზეც 5 კლუბი ერთი დღით უნდა დაილუქოს. ესენია: "კაფე გალერი," შპს"როკიტ," ღამის კლუბი "მტკვარზე," შპს "ბასიანი" და შპს "მად." განჩინებაში აღნიშნულია რომ კლუბების დალუქვის მოთხოვნით სასამართლოს პროკურორმა მიმართა. მისი მოთხოვნის თანახმად, სამართალდამცველებს ადგილზე საგამოძიებო მოქმედებების, მათ შორის ჩხრეკის ჩატარების უფლება ეძლევათ.

„საერთაშოსირო გამჭვირვალობა-საქართველოს“ კვლევა

„საერთაშორისო გამჭვირვალობა-საქართველომ“  საჯარო პოლიტიკის საკითხებზე ჩატარებული საზოგადოებრივი აზრის გამოკითხვის შედეგები გამოაქვეყნა. არასამთავრობო ორგანიზაციის დაკვეთით „კავკასიის კვლევითი რესურსების ცენტრის“ (CRRC) მიერ ჩატარებული კვლევა მოიცავს შეკითხვებს კორუფციის, სახელმწიფო და საზოგადოებირივი ინსტიტუტებისადმი ნდობის, ხელისუფლების ძირითადი შტოებისა და ორგანოების მუშაობის, საჯარო პოლიტიკის მნიშვნელოვანი საკითხების და მედიისა და არასამთავრობო ორგანიზაციების საქმიანობის შესახებ. კვლევის ფარგლებში 1800 მოქალაქე გამოიკითხა. კვლევა  მარტის თვეში   ჩატარდა. საერთაშორისო გამჭვირვალობა საქართველოს წარმომადგენელთა თქმით, შედეგების ცდომილება 2 %-ია. 
 კვლევის კომენტირებისას ეკა გიგაურმა   სასამართლო სისტემასთან დაკავშირებით გამოვლენილ შედეგებზე გაამახვილა ყურადღება და  მიუთითა, რომ გამოკითხულთა აზრით, პრობლემებია სამართალდამცავი ორგანოების დეპოლიტიზაციის კუთხითაც.

 კვლევის შედეგები:
კითხვაზე: რამდენად გავრცელებულია საჯარო მოხელეების მიერ თანამდებობის ბოროტად გამოყენება - პასუხები ასე გადანაწილდა:

კი, გავრცელებულია - 36%

ნაწილობრივ გავრცელებულია - 37%

არ არის გავრცელებული 16 %.

ემსახურება თუ არა  კონკრეტული სახ. სამსახურები მმართველი პარტიის ინტერესებს?

პროკურატურა 57%
 შსს 55%
 სუსი55%
გამოკითხულთა 58% ფიქრობს, რომ სასამართლო სისტემა მმართველი პარტიის გავლენის ქვეშაა, ხოლო 51% თვლის, რომ ის მიკერძოებულია. გამოკითხულთა 80% მიიჩნევს, რომ სისტემაში არ უნდა მუშაობდნენ ის მოსამართლეები, რომლებიც წარსულში ზეწოლის შედეგად უსამართლო გადაწყვეტილებებს იღებდნენ;
კვლევის ფარგლებში დასმულ კითხვაზე, უნდა შეიწყალოს თუ არა მიხეილ სააკაშვილი გიორგი მარგველაშვილმა? გამოკითხულთა აზრი ასე გადანაწილდა:

დიახ 44%;

არა 38%.

კვლევის ფარგლებში დასმულ კითხვაზე: რამდენად ენდობით ან არ ენდობით საქართველოში ?

1.ეკლესიას/თქვენი რელიგიური აღმსარებლობის ორგანიზაციებს - 76%
2. მასწავლებლებს - 65%
3. ექიმებს - 50%
4. პრეზიდენტს - 41%
5. პოლიციას 36 %
6. ადგილობრივ ხელისუფლება - 32%
7. პრემიერს 27%
8. არასამთავრობოებს 25%; 
9.სასამართლოს-20%; 
 10.პარლამენტს -17%

უნდა მოიხადოს თუ არა ციხის სასჯელი ადამიანმა შემდეგი ნარკოტიკის პირადი მოხმარების გამო?

72 % ამბობს, რომ  მსუბუქი ნარკოტიკის მოხმარების შემთხვევაში ადამიანმა სასჯელი არ უნდა მოიხადოს; ხოლო გამოკითხულთა 56%-ის აზრით, პირი, რომელიც კლუბურ ნარკოტიკს მოიხმარს, ციხეში არ უნდა მოხვდეს; გამოკითხულთა 53% მიიჩნევს, რომ  ადამიანმა სასჯელი არ უნდა მოიხადოს არც ინტრავენური ნარკოტიკის მოხმარების შემთხვევაში.

 კითხვაზე, ეთანხმებით თუ არა მოსაზრებას, რომ სამართალდამცველები კონკრეტული ადამიანების დაკავების მიზნით იყენებენ ნარკოტიკების ჩადების მეთოდს ?
პასუხი ვეთანხმები - 45%-მა პროცენტმა გასცა. 
არ ეთანხმება -35%
ბოლო 12 თვის განმავლობაში მოუთხოვიათ თუ არა თქვენგან ან თქვენი ოჯახის წევრისგან ქრთამი ფულადი თუ არაფულადი, სახელმწიფო მომსახურებისთვის?
არა - 99%
დიახ -1%
გვეშველება თუ არა რამე?
59 % ოპტიმისტურად არის განწყობილი და ამბობს, რომ გვეშველება. ხოლო გამოკითხულთა 30 % აღნიშნავს, რომ არ გვეშველება.

 „კურიერის“ თანახმად, „ქართული ოცნების“ სათავეში ბიძინა ივანიშვილის ოფიციალურად დაბრუნებამდეც საქართველოს მოსახლეობის დიდი ნაწილი თვლიდა რომ ის პოლიტიკიდან არსად წასულა, გამოკითხულთა 77%-ისთვის კი ეს ფაქტი მიუღებელი იყო.
 „გამჭვირვალობის“ წარმომადგენელთა შეფასება

ეკა გიგაური: მთავარი პრობლემატური ტენდენცია უკავშირდება ინსტიტუტების ნდობას, სამწუხაროდ, ნდობა ჩვენი სასამართლო სისტემის არის დაბალი და ასევე, დაბალი ნდობა არის პარლამენტის მიმართ. ჩვენი მოსახლეობის უმეტესი ნაწილი ფიქრობს, რომ სასამართლოში გარკვეული პრობლემები გვაქვს და მათ შორის, კორუფციაც. ხელისუფლებამ უნდა გაითვალისწინოს ერთი მხრივ, ის, რომ შესაძლებელია მოქალაქეებს სიღრმისეული ცოდნა არ ჰქონდეთ კონკრეტულ მათ რეფორმასთან ან მართ ინიციატივასთან დაკავშირებით, თუმცა, ჩანს, რომ აღქმა მოსახლეობის არის ის, რომ გარკვეული რეფორმები არ არის წარმატებული, განსაკუთრებით, ეს შეეხება სამართალდამცავი ორგანოების დეპოლიტიზაციას.

მხოლოდ 1%-ია იმ ადამიანების რაოდენობა, რომელსაც ბოლო 12 წლის განმავლობაში გადაუხდია ქრთამი ჩვენს ქვეყანაში. ეს იმას ნიშნავს,რომ ჩვენთან დაბალ დონეზე კორუფცია არ არსებობს და ეს არის რა თქმა უნდა ძალიან კარგი. თუმცა ჩვენ გვაქვს 36% იმ ადამიანების, რომლებიც ფიქრობენ, რომ ზოგიერთი საჯარო მოხელე ბოროტად იყენებს თავის უფლება-მოსილებას. 

ერეკლე ურუშაძე: კვლავაც შედარებით მაღალია ნდობა ეკლესიის მიმართ და მეორეს მხრივ, გამორჩეულად დაბალია ნდობა სასამართლო სისტემისა და პარლამენტის მიმართ. სასამართლოს ენდობა 20% მხოლოდ გამოკითხულთა და პარლამენტს ენდობა მხოლოდ 17%. გამოკითხულთა უმრავლესობა ფიქრობს, რომ ;პროკურატურა, შსს და სუს-ი ემსახურებიან მმართველი პარტიის ინტერესებს. 

...სასამართლო შემთხვევაში თუ ავიღებთ ე. წ. გახმაურებულ საქმეებს, ყოფილი მაღალი თანამდებობის პირების, ახალაიას, მერაბიშვილის შემთხვევებს, იქ ნახევარზე მეტი ფიქრობს, რომ სამართლიანი იყო გადაწყვეტილება, მიხეილ სააკაშვილის შემთხვევაში ნახევარზე ოდნავ ნაკლები ფიქრობს, რომ გადაწყვეტილება იყო სამართლიანი. ბიძინა ივანიშვილის შემთხვევაში, ეს გამოკითხვა ჩატარდა, მანამ, სანამ გამოცხადდებოდა ოფიციალურად ივანიშვილის დაბრუნება პოლიტიკაში, თუმცა, მაშინაც გამოკითხულთა დიდი ნაწილი ფიქრობდა, რომ ივანიშვილი ჩართული იყო პოლიტიკაში, მიუხედავად იმისა, რომ ფორმალურად ის პოლიტიკაში არ მონაწილეობდა.
 ოპოზიციის წარმომადგენელთა შეფასებები

  არასამთავრობო ორგანიზაციის მიერ ჩატარებულ კვლევაზე  კომენტარები გააკეთეს ოპოზიციის  წარმომადგენლებმა. დავით ბაქრაძე  კვლევაში ასახულ შედეგებს საგანგაშოდ მიიჩნევს და ამბობს რომ შედეგები მიუთითებს, თუ რამდენად დაშორდა ხელისუფლება ხალხს.

დავით ბაქრაძე: ის რომ მოსახლეობის დიდ ნაწილს მიაჩნია, რომ საჯარო მოხელეები ხალხზე ზრუნვისა და პრობლემების მოგვარების ნაცვლად დაკავებული არიან საკუთარი თანამდებობის საკუთარი მიზნებისთვის, საკუთარი ნათესავებისთვის, ნეპოტიზმის გამოყენებით. ეს არის პრობლემა ქვეყანაში, ამ პრობლემას „ქართული ოცნება“ ვერ ხედავს, მაგრამ გრძნობს ჩვენი მოსახლეობა, ამიტომ კვლევა არის უაღრესად საგანგაშო.

ერთის მხრივ აჩვენებს იმას, თუ რამდენად რთული ვითარებაა და რამდენი პრობლემა არსებობს ქვეყანაში ხალხისთვის და მეორეს მხრივ აჩვენებს, რამდენად დაშორდა ხელისუფლება ხალხის  პრობლემების გააზრებას და მათ მოგვარებას.
გიორგი კანდელაკი:  იმის მაგივრადაც რომ  რეალურად და  ეფექტურად  ებრძოლოს გამსაღებელბს და ორგანიზებული დანაშაულის ქსელებს, ამის  მაგივრად პოლიცია ხშირ შემთხვევაში დასდევს  მომხმარებლებს და როგორც ვხედავთ და  ეს ნაწიილი არის ზოგადი  ინსტიტუციური ეროზიისა. სახელმწიფო  ზოგადად ეხლა განიცდის ეროზიას, მათ შორის  ნელ ეროზიას განიცდის პოლიცია. ხდება სულ უფრო მეტი ჩადება. 

რომან გოცირიძე: მიდის ტენდენცია, რომ ერთპარტიული მმართველობა გამყარებულია არა კანონებით და კონსტიტუციით, რაც ეხლა მოხდა ცვლილებები, არამედ ეს უკვე პრაქტიკაშიც აისახა და ხალხის ძალიან დიდი ნაწილი ამბობს, რომ საქართველოში ჩინოვნიკები, მოხელეები ბოროტად იყენებენ თავიანთ თანამდებობას. ეს ტენდენცია ფაქტობრივად არის იმის მაჩვენებელი, რომ პარტია და მასთან შეზრდილი ადამიანები ფაქტობრივად ძალვანი ბერკეტების მეშვეობით მართავენ ქვეყანაში პოლიტიკურ, ეკონომიკურ და ყველა სხვა პროცესებს. სინამდვილეში ნაცვლად იმისა, რომ ძალოვანმა სტრუქტურებმა დაიცვან კანონი და ხალხის ინტერესები, ისინი ემსახურებიან ერთ პარტიასა და ერთ ადამიანს. 

  უმრავლესობის გუნდის კომენტარები

„ქართული ოცნების“ წარმომადგენელები  არ ეთანხმებიან გამოკითხვის შედეგებს.  ანრი ოხანაშვილის, დავით მათიკაშვილის და ეკა ბესელიას  განცხადებით თანამდებობის პირთა აბსოლიტური უმრავლესობა რაიმე პარტიულ ინტერესს არ ემსახურება.
 ანრი ოხანაშვილი: ცალსახად შემიძლია გითხრათ, რომ არც ერთი სახელმწიფო პოლიტიკური თანამდებობის პირი არ ემსახურება რაიმე პარტიულ ინტერესს, პირიქით ყველა ემსახურება საკუთარ პროფესიას, საკუთარ უწყებას და ემსახურება საზოგადოების ინტერესების გათვალისწინებას ჩვენს ქვეყანაში.

საუბარი ამ ფორმით, რომ თითქოსდა რომელიმე პოლიტიკური პირი ბოროტად იყენებს საკუთარ უფლებამოსილებას აბსოლუტურად აბსურდად მიმაჩნია.
დავით მათიკაშვილი: მსჯელობის კარი ღიაა, რეფორმა სასამართლოში მიმდინარეობს, აგერ მე-4 ტალღას ვასრულებთ და საქართველომ შეძლო მართლმსაჯულების სისტემა 2012 წლის შემდგომ გადმოლაგდა დემოკრატიული მმართველობის პირობებში ისეთ სისტემად, რომელიც ადამიანის უფლებების დაცვაზეა ორიენტირებული დ არა მის დარღვევაზე. ჩვენ შეგვიძლია ეს კვლევა მივიღოთ, ჩვენ შეგვიძლია ვენდოთ ან არ ვენდოთ, მაგრამ მეორეა ის რეალობა, რომელიც ასევე ჩვენი ევროპელი და ამერიკელი კოლეგების მიერ არის დანახული. 

ეკა ბესელია: სისტემური დანაშულებები არ გვაქვს ჩვენ, ცალკეული დანაშულებები, რაც გვაქვს და რისი დათვლაც შესაძლებელია, რაც იმას ნიშნავს, რომ შეგვიძია ამას ვებრძოლოთ შესაბამისი მექანიზმებით, ამ მხხრივ თვალს ვუსწორებთ ჩვენ ამ გამოწვევებს და ვამბობთ, რომ მზად ვართ რეფორმების გასაგრძელებლად.

სოფიო კილაძე: დემოკრატიის გაძლიერებისკენ გადადგმული ნაბიჯები აღიარებულია არაერთი საერთაშორისო ორგანიზაციის მხრიდან, არაერთი წლის განმავლობაში და მე მგონია, ჩვენ წინ მივდივართ, პარლამენტი, როგორც დემოკრატიის ერთ-ერთი უმთავრესი ინსტიტუტი ჩვენს ქვეყანაში არის აპსუხისმგებელი იმ რეფორემებზეც, რომლებიც წარსუშიც განხორციელდა და რომელიც მომავალშიც განხორციელდება და მე მგონია, რომ ამას ხალხი ხედავს და იქიდან გამომდინარე გააკეთებს დასკვნებს. 

 სპეცოპერაცია  სავაჭრო ცენტრ „მეგალაინის“ ტერიტორიაზე

თბილისში  დიდუბის რაიონში სავაჭრო ცენტრ მეგალაინის ტერიტორიაზე  სპეცოპერაცია ჩატარდა.  შსს-ს ცნობით,  იქ ორი პირი დააკავეს. დაკავებულებს გამოძიება ჯგუფურად თანხის გამოძალვას ედავება. სამინისტროს მიერ გავრცელებული განცხადების თანახმად,  დაკავებულებმა სასტუმროში ერთ-ერთი პირი ფულის გამოძალვის მიზნით მოტყუებით მიიყვანეს და ღირსების შემლახავი ფოტო და ვიდეოს გამოქვეყნებით დაემუქრნენ. ისინი დაკავებულს ოჯახის წევრების მოკვლით ემუქრებოდნენ და ფულს სძალავდნენ.

შსს-ის ინფორმაციით, მძიმე დანაშაულის ჩადენისთვის, დაკავებულები არიან წარსულში მრავალჯერ ნასამართლევი და ამჟამად პირობითი მსჯავრის ქვეშ მყოფი, 1984 წელს დაბადებული დ.ბ. და 1983 წელს დაბადებული  გ.ჭ.
გამოძიება ჯგუფური გამოძალვის ფაქტზე მიმდინარეობს, საქართველოს სისხლის სამართლის კოდექსის 181-ე მუხლის მე-2 ნაწილის „ა“ ქვეპუნქტით.

მამუკა ჭელიძე: გამოძიებამ დაადგინა, რომ  ბრალდებულებმა ერთ-ერთი  დაკავებულის მფლობელობაში არსებულ სასტუმროში 1993 წელს  დაბადებული პირი მოტყუებით მიიყვანეს. მას  სიტყვიერი და ფიზიკური შეურაცხყოფა მიაყენეს, ღირსების შემლახავი ფოტო და ვიდეო გადაუღეს და მათი ინტერნეტ სივრცეში გამოქვეყნებით და ოჯახის წევრების მოკვლით დაემუქრნენ, რა  გზითაც დიდი ოდენობით ფულად თანხებს სძალავდნენ. ერთ-ერთი დაკავებულის კუთვნილი სასტუმროს ნომრიდან ნაგანის სისტემის პისტოლეტი 7 საბრძოლო ვაზნით და საინექციოდ გამზადებული ნარკოტიკული ნივთიერება ნივთმტკიცებად ამოვიღეთ. 

ერთ-ერთი დაკავებულის, დავით ბერბერაშვილის ადვოკატის თქმით, მისი  დაცვის  ქვეშ მყოფს ბრალს   გამოძიება ნარკოტიკისა და  იარაღის  შეძენა-შენახვას არ ედავება. 
დავით აბესაძე: ბერბერაშვილს არ  ედავებიან იარაღს და ნარკოტიკს. საუბარია გამოძალვის ფაქტზე. არ ვიცი, სხვას თუ ვინმეს ედავებიან ამას.  ბერბერაშვილს ვესაუბრე, ამ ეტაპზე მას  ჩვენება არ აქვს მიცემული და ის წარდგენილ ბრალს არ აღიარებს. ბრალის წარდგენა  ან დღის განმავლობაში მოხდება, ან ხვალიდან  ამის ვადა გააჩნია ბრალდების მხარეს და არ ვიცი,  შეიძლება შეიცვალოს კიდევაც რაღაც პოზიციები იმის შემდგომ, რაც  კიდევ დაამატებენ მტკიცებულებებს . 

ინციდენტი RMG GOLD-ის ოფისთან - ივანიშვილის პლაკატის გაკვრის გამო „ლეიბორისტული პარტიის“ წევრს, ადმინისტრაციული ოქმი გამოუწერეს

ინციდენტი მოხდა  RMG GOLD-ის ოფისთან -  „კურიერის“ თანახმად, ყოფილი პრემიერის ბიძინა ივანიშვილის პლაკატის გაკვრის  შემდეგ „ლეიბორისტული პარტიის“ ერთ-ერთ წევრს, ადმინისტრაციული  ჯარიმა გამოუწერეს. შალვა ნათელაშვილის თანაგუნდელებმა საპროტესტო აცია გამართეს და ოქროს წარმოების მმართველებს უკანონო საქმიანობის შეწყვეტისკენ მოუწოდეს.  გუშინ,  შალვა ნათელაშვილმა RMG GOLD-ის და ბიძინა ივანიშვილის საერთო ინტერესებზე ისაუბრა. „ლეიბორისტული პარტიის“ ლიდერის  ამბობს, რომ მისი პარტია მსოფლიო საფინანსო ორგანიზაციებს მიმართავს, რათა კომპანიის ხელმძღვანელობას ევროპის მასშტაბით ანგარიშები გაუყინონ.

შალვა ნათელაშვილი: ივანიშვილი ატარებს დამნაშავე მმართველი პარტიის თავყრილობას მთაწმინდის პარკში და მეორედ ოფიციალურად ბრუნდება პოლიტიკაში, თუმცა, ის ყოველთვის იყო დეფაქტო ლიდერი. მიზანი მისი დაბრუნების გახლავთ არამარტო მიწისზედა საქართველოს დაუფლება, არამედ მიწიდან ყველაფრის ამოთხრა, რაც ღმერთმა გვაჩუქა, ოქროს, ვერცხლის, სპილენძის და ამ ბინძურ დავალებას ასრულებს აქ, ჯალალედინის შტაბში დაბანაკებული მისი ქილერები ე.წ. RMG GOLD. მე მოვუწოდებ ამ დაქირავებულ  მკვლელებს ქართველი ხალხისა, შეწყვიტეთ ქვემო  ქართლის განადგურება, შეწყვიტეთ ალგეთის გენოციდი. 

ბავშვთა სამყაროს ხანძრისას დაზარალებულებმა მთაწმინდის პარკის გზაზე აქცია გამართეს

„ქართული ოცნების“ პარტიული ყრილობის ახლოს აქცია გამართეს "ბავშვთა სამყაროში" გაჩენილი ხანძრის შედეგად დაზარალებულებმა. აქციის მონაწილეები ხელისუფლების წარმომადგენლებთან და კონკრეტულად, ბიძინა ივანიშვილთან შეხვედრას ითხოვდნენ. რუსთავი2-ის თანახმად, დაზარალებულები კოჯრის გადასახვევთან შეიკრიბნენ და „ანდერვილისკენ“ ფეხით გაემართნენ. რამდენიმე მეტრის გავლის შემდეგ, როდესაც მათ მთაწმინდისკენ გადაუხვიეს, პოლიციამ მსვლელობის გაგრძელების უფლება არ მისცა.

დაზარალებული მოვაჭრეები, რომლებიც მიიჩნევენ, რომ შენობა განზრახ დაწვეს, ობიექტურ გამოძიებას და ზარალის ანაზღაურებას მოითხოვდნენ. მსვლელობისას შეუძლოდ გახდა აქციის ერთ-ერთი მონაწილე ქალი, რის გამოც სასწრაფო დახმარების ბრიგადის გამოძახება გახდა საჭირო.

აქციის მონაწილე : „გვინდა დავესწროთ ივანიშვილის გამოსვლას. ხედავთ რაც ხდება. გაგვიკეთეს კორიდორი, არ გვიშვებენ. ივანიშვილს ეტყობა არ უნდა შეწუხდეს“.

აქციის მონაწილე: "თუ ამის ხელი არ ურევია, მითხარით ვინ დაიჭირეს... სპეციალურად გადაწყვეს... ჯერ გაქურდეს და მერე გადაწვეს" .

პარტიათა დაფინანსების წესი

 პრეზიდენტმა  კანონპროექტს პარტიათა დაფინანსების წესში ცვლილებების შესახებ ხელი მოაწერა, რასაც ზოგიერთი ოპოზიციური  პარტიის წარმომადგენლის მხრიდან მარგველაშვილის  კრიტიკა მოჰყვა. როგორც ცნობილია, პარტიათა ნაწილი გიორგი მარგველაშვილს „მოქალაქეთა პოლიტიკური გაერთიანებების შესახებ“ კანონში შეტანილ ცვლილებებზე ვეტოს გამოყენებას სთხოვდა. სიმონ ნოზაძის და გია ჟორჟოლიანის ავტორობით მომზადებული ცვლილებებით, პარტიისათვის კვალიფიციური სუბიექტის სტატუსის მინიჭება და მისთვის საბიუჯეტო დაფინანსების გამოყოფა იმ შემთხვევაშიც ხდება, როცა პარტია ვერ გადალახავს დადგენილ ბარიერს, მაგრამ პარლამენტში მაჟორიტარს გაიყვანს და მაჟორიტარული წესით არჩეული დეპუტატი ფრაქციას შექმნის. ასეთი შედეგის მქონე პარტია მიიღებს საბაზო დაფინანსებას და ასევე, საპარლამენტო ფრაქციის შექმნისთვის დადგენილ დაფინანსებას.

გია ბარამიძე:  ძალიან სამწუხაროა, რომ პრეზიდენტმა ასეთ უსამართლობას პრაქტიკულად მხარი დაუჭირა თავის ხელმოწერით, რადგან ყველასთვის ნათელია, რომ ამ შემთხვევაში ნამდვილად ღიად და გამჭვირვალედ გვაქვს სახელმწიფო რესურსების არასამართლიანად პარტიებზე გადანაწილების ფაქტთან საქმე. 

ხათუნა გოგორიშვილი: ეს არის პირდაპირი მესიჯი პოლიტიკური პარტიებისთვის რომ იმ შემთხვევაში თუ მოქმედი მმართველი პარტია მათ მიმართ კეთილგანწყობილი იქნება, მათ ექნებათ ფული და მითუმეტეს ყველაფერ ამის ფონზე უცნაურია, რომ პრეზიდენტმა ვეტოს უფლება ამ კონკრეტულ კანონპროექტის მიმართ არ გამოიყენა. 

გიორგი ახვლედიანი: ეს არის პოლიტიკური კორუფცია უბრალოდ, მეტი არაფერი როდესაც ხელისუფლება თავის მეგობრებს აფინანსებს, აპურებს და გარანტიას იღებს, რომ ისინი ერთგულები იქნებიან მუდმივად. პრეზიდენტს თავისუფლად შეეძლო და უნდა დაედო ამაზე ვეტო, მაგრამ ის გადაწყვეტილება, რომელიც მან მიიღო, მაფიქრებინებს, რომ ის სრულებითაც არ არის იმ პოლიტიკურ დაპირისპირებაში ქართულ ოცნებასთან და ბიძინა ივანიშვილთან, რომლის წარმოჩენასაც ცდილობს. ეს ყველაფერი უბრალოდ სპექტაკლია.  

მამუკა კაციტაძე: პარტიამ ვერ გადალახა ეს ბარიერი და ვერ მიიღო დაფინანსება. სამაგიეროდ იმ პარტიამ, რომელმაც მიიღო, ასესხა დეპუტატები ამ პარტიას, გაუჩინა დაფინანსება სახელმწიფოს ხარჯებიდან და მიცა მას დაფინანსება. რა არის ეს? თუ ეს ყველაფერი ნორმალურია, ხელისუფლებისთვისაც, სამოქალაქო სექტორისთვისაც, პრეზიდენტისთვისაც და თქვენთვის ჟურნალისტებისთვისაც მაშინ გავჩუმდეთ სულ ყველა. ხმას ნუ ვიღებთ ნურავინ მაშინ. იმიტომ, რომ ჩვენ ვეგუებით პოლიტიკურ კორუფციას სახელმწიფო ბიუჯეტის ხარჯზე. 

სიმონ ნოზაძე: ეს არის ალბათ კანონების უცოდინრობა იმიტომ, რომ ამოქმედებულ კანონზე ვეტოს დადების უფლება პრეზიდენტს აღარ აქვს. პრეზიდენტს შეეძლო აქამდე დაედო ვეტო, მაგრამ რაკიღა დარწმუნდა, რომ კანონი ასამოქმედებელია, მაშინ მას აბსოლუტურად სწორი გადაწყვეტილება მიიღო. 

მამუკა მდინარაძე: ჩვენ ვნახეთ ორი რამ, პირველი - პრეზიდენტის არათანმიმდევრულობა, როდესაც ჯერ ის აკრიტიკებდა კანონს და შემდეგ ხელი მოაწერა და მეორე - ოპოზიციის სასაცილო მდგომარეობა, როდესაც ისინი ითხოვენ ხელმოწერილ კანონზე ვეტოს დადებას. 

ევროკავშირის სადამკვირვებლო მისია ადასტურებს, რომ სოფელ ნიქოზთან მაისში გავლებული ზოგიერთი ხნული ადმინისტრაციულ საზღვარს კვეთს
ევროკავშირის სადამკვირვებლო მისია სოფელ ნიქოზთან საოკუპაციო რეჟიმის მიერ ხნულების გავლებას გამოეხმაურა. როგორც ევროკავშირის სადამკვირვებლო მისიის განცხადებაშია ნათქვამი, ყურადღებით შეისწავლეს მიმდინარე აქტივობები და ნიქოზის მახლობლად გაძლიერებულ პატრულირებას აწარმოებენ. 

„შეგვიძლია დავადასტუროთ, რომ მაისში გავლებული ზოგიერთი ხნული ადმინისტრაციულ საზღვარს კვეთს. მისია გააგრძელებს დაკვირვებას, აღბეჭდვასა და მოხსენებას მიმდინარე ყველა ქმედებაზე, რომლებიც გადაადგილების თავისუფლებასა და სტაბილურობას უშლის ხელს.“- ნათქვამია  ევროკავშირის სადამკვირვებლო მისიის განცხადებაში.

მისია აღნიშნავს, რომ სიტუაციის მიმდინარე მდგომარეობის შესახებ ინფორმაციას მხარეები ინციდენტების პრევენციისა და მათზე რეაგირების მექანიზმის მომდევნო შეხვედრაზე, 15 მაისს მიიღებენ.

უკანონო მიგრაციის ხელშეწყობა სისხლის სამართლებრივი დანაშაულად არ ჩაითვლება 
საზღვარგარეთ საქართველოს მოქალაქის უკანონოდ ყოფნის ხელშეწყობაზე სისხლის სამართლებრივი პასუხისმგებლობა აღარ გავრცელდება, მაგრამ დასჯადი რჩება საზღვარზე მისი უკანონოდ გადაყვანა. შესწორება კანონპროექტში ადამიანის უფლებათა დაცვის კომიტეტის წევრებმა მოითხოვეს. სისხლის სამართლის კოდექსში დაგეგმილი ცვლილებები ემიგრაციაში მყოფ მოქალაქეებს არ შეეხება. უმრავლესობაც და ოპოზიციაც  შეთანხმდა რომ რეგულაციების გამკაცრება გარკვეული დოზით აუცილებელია. კანონპროექტის მიხედვით, ქართველ  მესაზღვრეებს ექნებათ შესაძლებლობა, რომ  კონკრეტულ შემთხვევებში არ მისცენ საქართველოს მოქალაქეებს შენგენის მიმართულებით საზღვრის  გადაკვეთის საშუალება.

„ქრონიკის“ თანახმად,  უკანასკნელ დღეებში გერმანულ მედიაში გამოქვეყნებული მაჩვენებლების მიხედვით, თვიდან თვემდე გერმანიაში იკლებს საქართველოდან თავშესაფრის მაძიებელთა რიცხვი.  მაგალითად, აპრილის და მარტის თვის მონაცემებში კლება 39%-ზე მეტია. დასავლელი პარტნიორები ფიქრობენ, რომ ეს განაპირობა ოფიციალური თბილისის მიერ სხვადასხვა ბერკეტების ამოქმედებამ, ასევე სხვადასხვა რეგულაციების გამკაცრებამ. 

ელგუჯა ხოკრიშვილი: გვაქვს ძალიან დიდი კლება ე.ი. აპრილის თვეს თუ შევადარებთ მარტის თვესთან, ამ შემთხვევაში არის 39,8% კლება, ხოლო 2018 წლის იანვართან თუ შევადარებთ აპრილის მონაცემებს მაშინ გვაქვს 57,6% კლება. ძალიან მჭიდრო თანამშრომლობა გვაქვს გერმანიის მთავრობის შესაბამის უწყებებთან, დაგეგმილი არის მომავალ კვირას გერმანიის ფედერალური შს მინისტრის მოადგილესთან შეხვედრა და თვის ბოლოს იგეგმება ასევე საქართველოს შს მინისტრის შეხვედრა გერმანიის ფედერალურ შს მინისტრთან. 

ანრი ოხანაშვილი: ყოველთვის ჩვენ ვამბობდით, რომ ჩვენ ყელაფერს გავაკეთებდით იმისთვის, რომ  ერთი მხრივ,  ჩვენს  მოქალაქეებს არ შეზღუდვოდათ თავისუფალი გადაადგილების უფლება, ვინაიდან ძალიან ბევრი  ნაწილი ჩვენი მოქალაქეების, რომლებიც  საზღვარგარეთ ევროკავშირის ზონაში გადაადგილდებიან, ისინი  კეთილსინდისიერად გადაადგილდებიან და იმისთვის, რომ  ჩვენ შემოგვეღო რეგულაციები, ამ ადამიანებს არ უნდა შექმნოდათ პრობლემა. თვითონ ამ ადამიანებსაც უქმნის დისკომფორტს, ვინც საზღვარგარეთ ცხოვრობენ იმ ადამიანების, ვფიქრობ, ცოტა არ იყოს გაუაზრებელი საქციელი, როცა ისინი ამ უფლებით ბოროტად სარგებლობენ, ამიტომ, ჩვენ დილემის წინაშე ვდგავართ და ამიტომ გახდა ამ ინიციატივის შემოტანა საჭირო.

ზვიად კვაჭანტირაძე: ყველგან , თითქმის ყველა ქვეყანაში საზღვრის უკანონოდ გადაკვეთაც კი არის  ადმინისტრაციული, მაგრამ არა სისხლის სამართლებრივი  დანაშული. ამიტომ, ჩვენ ველოსიპედს ვერ გამოვიგონებთ ვერც ერთ შემთხვევაში. მე მესმის, რომ შეიძლება ზოგიერთი უწყება იყოს დაინტერესებული, რომ მათ გაუადვილდეთ მუშაობა, კეთილი მიზნებიდან გამომდინარე, რა თქმა უნდა, რომ თავიანთი ვალდებულებები აღასრულონ წარმატებით და შედეგიანად, მაგრამ სადღაც არის ზღვარი ადამიანის უფლებებს შორის და არის ზღვარი ჩვენს საერთაშორისო ვალდებულებებს შორისაც..
ჩვენ გვჭირდება ჩემი აზრით, გასაჩივრების მექანიზმის ამოქმედებაც რომ მოქალაქეს აუცილებლად ჰქონდეს უფლება გაასაჩივროს ის ადმინისტრაციული გადაწყვეტილება რომელსაც თუნდაც საზღვარზე მიიღებენ მის მიმართ. ..
გიორგი ტუღუში: ბოლო პერიოდია, რამდენიმე  ქვეყანამ გამოთქვა გარკვეული შეშფოთება და გარკვეული მუქარის ტექსტებიც იყო, რომ თუ არ გამოსწორდება მდგომარეობა,  შეიძლება დადგეს შეჩერების მექანიზმის ამოქმედების  აუცილებლობა და მე მესმის, რომ  პრაქტიკულ ზომებთან ერთად მისაღებია  გარკვეული საკანონმდებლო ზომებიც და აუცილებელია ამ შემთხვევაში ის, რომ არ იყოს ეს ზომები  ძალიან ნაჩქარევი, თუმცა იმასაც არ ვგულისხმობ, რომ  ჩვენ უნდა უსაშველოდ ვიცადოთ და ველოდეთ, სანამ კიდევ უფრო დამძიმდება მდგომარეობა. 

.. უკვე იყო ერთი ტალღა ცვლილებების, ვთქვათ, იგივე გვარის ცვლასთან დაკავშირებით ა. შ. მესმის, რომ კიდევ შეიძლება დაგვჭირდეს რაღაცეები, უბრალოდ ამ სიჩქარეში არ მივიღოთ ისეთი ნორმები, რომლებიც მერე იმ მოქალაქეებს, რომელთაც არანაირი სურვილი არ აქვთ კანონი დაარღვიონ ან პრობლემები შეუქმნან ვთქვათ ჩვენი მეგობარი ქვეყნების სამართალდამცავებს, იმათ შეექმნათ პრობლემა არასწორი ინტერპრეტაციის და გამოყენების გამო. 

სოფიო კილაძე: აქ არის კონკრეტული კრიტერიუმები გაწერილი და  ამ კრიტერიუმების საფუძველზე, რომელი კრიტერიუმებიც მიანიშნებენ რეალურად  იმაზე, რომ  ადამიანმა არ იცის, სად მიდის, არ იცის  როდის დაბრუნდება, არ აქვს შესაბამისი ფინანსური  უზრუნველყოფა, ეს  ბუნებრივია აჩენს საფუძვლიან  ვარაუდს იმისას, რომ ეს  ადამიანი არაკანონიერი მიზნებისთვის გადის ქვეყნიდან. მაგრამ ჩვენთვის მთავარია, რომ  ის დიდი სიკეთე, რასაც ჰქვია, ევროკავშირში  უვიზო მიმოსვლა, შენგენში უვიზო მიმოსვლა, შენარჩუნდეს. 

არჩილ თალაკვაძე: იმ ნაწილში, სადაც სისხლის სამართლის კანონმდებლობაში შეგვქონდა ცვლილებები,  რა თქმა უნდა, გადავამუშავებთ ამ მუხლს იმგვარად, რომ სხვადასხვა ინტერპრეტაციების საფუძველი ეს არ გახდეს. რა თქმა უნდა ეს არ ეხება ემიგრაციაში მყოფ ჩვენს თანამოქალაქეებს. ამ ცვლილებების მთავარი მიზანი არის, რომ საქართველოს სასაზღვრო გამშვებ პუნქტებზე ჩვენი პოლიციელები აღიჭურვონ კანონმდებლობის დონეზე იგივე მექანიზმით, რომელიც აქვთ ევროკავშირში მესაზღვრე პოლიციელებს. 

„იმედის“ ცნობით, ახალი რეგულაციები განსახილველად სესიაზე 2 კვირის შემდეგ გავა. ქვეყნიდან გასვლის კონტროლი 1 თვეში   მკაცრდება.
უცხოელებზე დროებითი ბინადრობის მოწმობის გაცემის პროცედურები იცვლება („ქრონიკა“)

უცხო ქვეყნის მოქალაქეებზე დროებითი ბინადრობის მოწმობის გაცემის პროცედურები იცვლება. საკანონმდებლო პაკეტის მიხედვით 12 წლამდე იზრდება დროებითი ბინადრობის ნებართვის ვადა. ახალი  კანონმდებლობით, საქართველოში მუდმივი ცხოვრების ნებართვის მოსაპოვებლად, უცხოელი ქვეყანაში ბოლო 10 წლის განმავლობაში უნდა  ცხოვრობდეს.
თეა წულუკიანი: დღეს დროებითი ბინადრობის საფუძველზე უცხოელმა მთლიანობაში ჯამში ჩენი ქვეყნის ტერიტორიაზე შეიძლება იცხოვროს 6 წელი. მომავალში მას ექნება უფლება, რომ 6 წლის ნაცვლად დროებითი ბინადრობები გაიგრძელოს მაქსიმუმ 12 წლამდე რატომ, იმიტომ რომ დღეს როდესაც 6 წელი იცხოვრებს, მერე მას არჩევანი არ აქვს, ერთადერთი აქვს შესაძლებლობა, რომ მოითხოვოს მუდმივი ბინადრობა, რაც მისი ინტერესი ხშირად არ არის რადგან მას სურს დროებით აქ ყოფნა და აპირებს უკან დაბრუნებას თავის ქვეყანაში. 

სოსო გიორგაძე: ის უცხოელები, რომლებიც არღვევენ ამ წესს და არალეგალურად იმყოფებიან ქვეყანაში, ზოგჯერ ამ პროცედურების თავიდან ასარიდებლად მიმართავენ ხოლმე ლტოლვილთა სამინისტროს, მოითხოვენ თავშესაფარს, ვინაიდან თავშესაფრის მაძიებელი ითვლება საქართველოში ლეგალურად ყოფნად და მას შემდეგ რაც თავს „გაილეგალებენ“ ასე რომ ვთქვათ, შემდგომ მოგვმართავენ ბინადრობის ნებართვის მოპოვების მიზნით. ასეთი სიტუაციების აღმოფხვრის მიზნით, ჩვენ შევიმუშავეთ კანონში შესატანი ცვლილების პროექტი, რის საფუძველზეც თავშესაფრის მაძიებლობა არ ჩაითვლება ბინადრობის ნებართვის გაცემის მიზნებისათვის ლეგალურად ყოფნა. 

გიორგი კანდელაკი: ჩვენ გვახსოვს 2014 წელს ქ-ნი წულუკიანის ინიციატივით გამკაცრებული ბინადრობის მოწმობების და სავიზო კანონმდებლობა, მათ შორის ევროკავშირის, აშშ-ის, კანადის, მდიდარი ქვეყნების მოქალაქეების მიმართაც ძალიან გამკაცრდა საიმიგრაციო კანონმდებლობა და ეს ყველაფერი 1 წლის შემდეგ ქართულმა ოცნებამ თავადვე გააუქმა, რადგან ამ ყველაფერმა ზარალი მოაყენა, ზარალის მეტი სქართველოსთვის არაფერი არ მოუყენებია. ასე რომ, ნდობით ვერ მოვეკიდებით მსგავს ინიციატივას. 

სალომე სამადაშვილი: უნდა რეალურად შევაფასოთ რა იქნება ამისი როგორც ნეგატიური და ასევე პოზიტიური შედეგი და ამის შემდეგ შეიძლება ვიმსჯელოთ საბოლოო შედეგზე იმიტომ, რომ ჩვენ გვახსოვს, რომ საქართველოს ეკონომიკას არაერთხელ საკმაოდ ძვირი დაუჯდა დღევანდელი ხელისუფლების მიერ შემოღებული შეზღუდვები. რაც შეეხება უცხოელების ქვეყანაში შემოსვლას, აქ ცხოვრების უფლებას და ა.შ. 

არჩილ თალაკვაძე: მიგრაციის მართვის პროცესი ეს არის მუდმივი სამუშაო პროცესი იმისათვის, რომ ზუსტად ჩვენ ეს მონაცემები და ამ ტიპის ანალიზი გვქონოდა განახლებად რეჟიმში, სადაც საჭიროა ცვლილებების განხორციელება, რა თქმა უნდა იქ ცვლილებები განხორციელდება იმგვარად, რომ მიგრაციის რისკები იყოს ადეკვატურად მართული. ეს არის ჩვენი საერთაშორისო ვალდებულება. 

დავით მათიკაშვილი: უნდა იყოს ნათელი, ცალსახა, ამავდროულად უნდა იყოს სამართლიანი ნორმები, რომელიც უპირველესყოვლისა ჩვენი ქვეყნის ინტერესებიდან გამომდინარე იქნება განხორციელებული. 

„ქრონიკის“ თანახმად, იგეგმება კიდევ ერთი ნორმის დახვეწა. არსებული ჩანაწერით, უცხოელს შეუძლია მოკლევადიანი ბინადრობის მოპოვება თუკი ის საქართველოში შეიძენს 35 000 დოლარის ღირებულების უძრავ ქონებას. ეკონომიკის სამინისტროს აქვს ინიციატივა, რომ ეს ზღვარიც გაიზარდოს. 

აშშ-ს სახელმწიფო დეპარტამენტის წარმომადგენლებმა პოლიტიკურ წრეებთან შეხვედრები გამართეს

შეერთებული შტატების სახელმწიფო დეპარტამენტის წარმომადგენელმა ალისა ალისონმა  შეხვედრები გამართა საქართველოს პარლამენტში.  აშშ-ს სახელმწიფო  დეპარტამენტის  ევროპისა და ევრაზიის საკითხთა  ბიუროს კავკასიისა და რეგიონული  კონფლიქტების დეპარტამენტის  ხელმძღვანელი საქართველოს საკანონმდებლო ორგანოში პარლამენტის ვიცე სპიკერს თამარ ჩუგოშვილს მოგვიანებით კი ოპოზიციის „ევროპული საქართველოსა“ და „ნაციონალური მოძრაობის“ წარმომადგენლებს შეხვდა.
სალომე სამადაშვილი: ეს დელეგაცია სწორედ კონფლიქტების  თემას სწავლობს. ჩვენ ვაპირებთ ვისაუბროთ იმაზე, რომ ძალიან მნიშვნელოვანია, საერთაშორისო ასპარეზზე დაიწყოს საუბარი სანქციების რეჟიმის შემოღებაზე რუსეთთან მიმართებაში. ამ თვალსაზრისით იმედი გვაქვს, რომ აშშ, როგორც ჩვენი სტრატეგიული მოკავშირე, საკუთარ მნიშვნელოვან სიტყვას იტყვის და გვექნება საუბარი იმ ვითარებაზე, რომელიც არის შექმნილი ქვეყანაში.

დავით ბაქრაძე: ვისაუბრეთ ორი ძირითადი მიმართულებით. პირველი მიმართულება უკავშირდებოდა საქართველოს უსაფრთხოებას და მივიღეთ საკმაოდ მკაფიო სიგნალები, რომ ახალი ადმინისტრაცია ახალი ენერგიით გააგრძელებს საქართველოს ნატო-ში გაწევრიანების მხარდაჭერას და საქართველოს ტერიტორიული მთლიანობის და უსაფრთხოების მხარდაჭერას, ხოლო მეორე ბლოკი განსახილველი საკითხების უკავშირდებოდა ქვეყნის შიდა მდგომარეობას, პრობლემებს და იმ ნაბიჯებს, რაც უნდა გადაიდგას იმისთვის, რომ საქართვლოში იყოს ნორმალური დემოკრატია. ორივე  მიმართულებით ჩვენს ამერიკელ პარტნიორებთან გვაქვს სრული  თანხვედრა  პოზიციების. 

მსოფლიო ბანკის ორგანიზებულ კონფერენციაზე  სტუმრებს ფინანსთა მინისტრმა  საკუთარი უწყების გეგმები გააცნო

მსოფლიო ბანკის მიერ ორგანიზებული კონფერენცია სახელწოდებით „მცირე და საშუალო ბიზნესის დაფინანსებისთვის ბარიერების მოხსნა“ ფინანსთა მინისტრმა გახსნა. მამუკა ბახტაძემ მონაწილეებს სამინისტროს მიერ შემუშავებული გეგმა გააცნო.

მამუკა ბახტაძე : საერთაშორისო სავალუტო ფონდი, ისევე როგორც მსოფლიო ბანკი ძალიან მნიშვნელოვან დახმარებას უწევს საქართველოს. რა თქმა უნდა, ჩვენ კიდევ ერთხელ უნდა გავამახვილოთ აქცენტი იმაზე, რომ კომერციული ბანკების მეშვეობით მცირე და საშუალო ბიზნესის გაზრდა  არის სასიცოცხლოდ მნიშვნელოვანი და ჩვენ აქტიურად ვმუშაობთ ამ ტიპის დაფინანსების მექანიზმებზე“ .
მამუკა ბახტაძემ არ დაადასტურა ინფორმაცია, რომ არჩევნებში „ქართული ოცნების“ საპრეზიდენტო კანდიდატი იქნება

 გუშინ მედია დაინტერესდა, ხომ არ  განიხილება„ქართული ოცნების“ საპრეზიდენტო კანდიდატად მამუკა ბახტაძე.

მამუკა ბახტაძემ აღნიშნა, რომ ამ საკითხზე ბოლო ორი თვის განმავლობაში, ბევრი ჭორი გავრცელდა, თუმცა არც ერთი მათგანი რეალობას არ შეესაბამება.

„ბოლო ორი თვის განმავლობაში, ძალიან ბევრი ჭორი წამოვიდა. რა თქმა უნდა, ეს არ შეესაბამება რეალობას, თუმცა რაც შემიძლია დავადასტურო, არის ის, რომ „ქართულ ოცნებას“ აუცილებლად ეყოლება ღირსეული კანდიდატი, რომელიც ღირსეულ შედეგს დააფიქსირებს საპრეზიდენტო არჩევნებზე. მე ახლა ვარ იმ თანამდებობაზე, სადაც ჩვენს პოლიტიკურ გუნდს მიაჩნია, რომ თითოეულ ჩვენგანს შეუძლია თავისი შესაძლებლობებისა და ხედვების რეალიზაცია“, – განაცხადა  ფინანსთა მინისტრმა.
ე. წ. ტერორისტების საქმე
ე. წ. ტერორისტების საქმეზე რვა მოწმე დაიკითხა. მათ შორის,  იყვნენ საქმის გამომძიებლები და კონტრტერორისტული დეპარტამენტის თანამშრომლებიც. პროკურორის თქმით, მოწმეებმა სასამართლოს ჩატარებული საგამოძიებო მოქმედებების შესახებ მნიშვნელოვანი ინფორმაცია მიაწოდეს. ასევე დაიკითხნენ მოწმეები, რომლებმაც ისაუბრეს, როგორ მოხვდნენ ბრალდებულები პანკისში. პროკურორის განცხადებით, საკუთარ ჩვენებაში მოწმეებმა ლიკვიდირებულ პირებზეც ისაუბრეს.

ადვოკატმა მარიამ კუბლაშვილმა სხდომის შემდეგ განმარტა, რომ  მოწმეებს ტერორისტულ ორგანიზაციასთან თემირლან მაჩალიკაშვილის კავშირი არ დაუდასტურებიათ.

საქმის ამ ეპიზოდში ბრალდებულია ექვსი პირი. აქედან ორს ბრალად ედება ტერორისტული ორგანიზაციის წევრობა, ოთხს კი ტერორისტული ორგანიზაციის ხელშეწყობა.

არასრულწლოვნების მკვლელობის საქმე - ბრალდების მხარის ორმა მოწმემ ჩვენების მიცემაზე უარი თქვა

ხორავას ქუჩაზე მომხდარი სისხლიანი გარჩევის საქმის არსებითი განხილვა საქალაქო სასამართლოში გრძელდება.   გავრცელებული ცნობით, ბრალდების ორმა მოწმემ ჩვენების მიცემაზე გუშინ უარი თქვა, მათ დუმილის უფლება გამოიყენეს. დასახელებულ ორ  მოწმეს სასამართლო დანაშაულის დამალვას ედავება. დაცვის  მხარე ამბობს, რომ  საქმეში სულ მცირე 4 ბრალდებული უნდა ფიგურირებდეს. 

ზაზა სარალიძე: სავარაუდოდ, დღეს  დაამთავრებს ბრალდების მხარე მოწმეების წარმოდგენას. სამწუხაროდ, წინასწარ მოწმეების სახელებსა და გვარებს არ ასახელებენ და ამიტომ, არც მე  არ ვარ კომპეტენტური, ვის წარმოადგენს. ერთი რაც  ვიცით, შეუტყობინებლობაზე ვინ არიან დაკავებულები, ის  პირები უნდა წარდგენენ წესით.  საქმის მასალებიდან გამომდინარე, დიდი კითხვის ნიშანი დგას ამ საქმის უკან, არანაირი წინსვლა არ არის.

ტარიელ კაკაბაძე: მოწმეთა ჩვენებები არის  სრულიად არადამაჯერებელი, ბრალდების მხარის პოზიცია არის სრულიად არადამაჯერებელი, არ არის  გამყარებული არცერთი უტყუარი მტკიცებულებით. ექსპერტიზის დასკვნები, რომლებიც წარმოადგინა ბრალდების  მხარემ არა ბრალდების  პოზიციას, არამედ უფრო მეტად დაცვის  მხარის პოზიციას ასაბუთებს.  ასევე, დაცვის  მხარე ვაპირებთ ექსპერტიზის წარმოდგენას.  ვაპირებთ დავკითხოთ ბრალდებულები და მე დარწმუნებული ვარ, სასამართლო  აუცილებლად მივა  იმ დასკვნამდე, რომ ბრალდების მხარის პოზიცია არ შეესაბამება ჭეშმარიტებას. 

ზვიად ფხაკაძე: მოწმეებიდან დაიკითხება  ერთ-ერთი პიროვნება, რომელიც უშუალოდ მივიდა  შემთხვევის ადგილზე კონფლიქტის  დასრულებისთანავე და ნახა ერთ-ერთი დაჭრილი მოზარდი, რომელიც ჯერ კიდევ ცოცხალი იყო. ასევე დაიკითხება ორი  პიროვნება, რომლებიც ამავე  საქმეზე მხილებულები  იქნენ ბრალდებულებად და წარდგენილი აქვთ ბრალი. ეს  არის დანაშაულის დაფარვაში.  ხსენებული  პირები წარსდგებიან  სასამართლოს წინაშე და  ასევე დაიკითხება კიდევ 3 მოზარდი. 

ირაკლი მერკვილაძის სასამართლო პროცესი
ქუთაისის სააპელაციო სასამართლოში ახალი მე-2 სამშობიაროს მთავარი ექიმის, ირაკლი მერკვილაძის სასამართლო პროცესი გაიმართა. ადვოკატებმა მოსამართლეს შუამდგომლობით მიმართეს, რომ საქმეში ახალი მტკიცებულებები დაერთოთ, თუმცა, მოსამართლემ, თეიმურაზ სვანიძემ მათი მოთხოვნა არ დააკმაყოფილა. მერკვილაძეს 2 წლიანი პატიმრობა აქვს შეფარდებული, მას ახალგაზრდა ქალის გარდაცვალებაში ოჯახი ადანაშაულებს.

ზაზა ხაჟალია: გადაწყვეტილება არის უკანონო, რადგან  არ არის დასაბუთებული, რომ აარის 6 ექსპერტიზის დასკვნა საქმეში, რომ იქნა გაზიარებული ერთი მხარის მიერ, რატომ არ იქნა გაზიარებული მეორე მხარის ექსპერტიზის დასკვნა გაზიარებული, აქ სასამართლომ უნდა იმსჯელოს კონკრეტულად ამ მოსაზრებას ვიზიარებ და ამის საწინააღმდეგო, რომელიც კონკრეტულად საქმეშია წარმოდგენილი ამას არ ვიზიარებ, ამიტომ და ამიტომ. ეს არის ძირითადი ფუნქცია და დანიშნულება სასამართლოსი.

ეკა ჩინჩალაძე: განაჩენში უგულვებელყოფილია საქართველოს ჯანდაცვის მიერ მიღებული ეროვნული პროტოკოლები და ამ პროტოკოლების საწინააღმდეგოდ არის გამოტანილი უკანონო განაჩენი. არსებობს ეჭვი, რომ ირაკლი ექიმის წინააღმდეგ იბრძვის კონკურენტი სამშობიაროს ადმინისტრაცია, რომელმაც შეკერა ეს საქმე.

ვეტერანების შიმშილობის აქცია გმირთა მოედანზე 

 „ქრონიკის“ ცნობით, მესამე დღეა გმირთა მოედანზე საქართველოს ტერიტორიული მთლიანობისათვის ომში დაღუპულთა მემორიალთან რამდენიმე ვეტერანი შიმშილობს. ისინი მეორე მსოფლიო ომის მონაწილეებისთვის სიცოცხლის ბოლომდე 500 ლარიანი პენსიის დანიშვნას ითხოვენ. მოშიმშილეები ასევე მიმართავენ საკანონმდებლო ორგანოს, დროულად მიიღოს კანონი ომის ვეტერანთა შესახებ. აქციებთან დაკავშირებით კომენტარი ირაკლი სესიაშვილმა გააკეთა. მისი თქმით, პრემიერი უკვე გამოვიდა ინიციატივით, რომ მეორე მსოფლიო ომის ვეტერანებს პენსია გაუორმაგდეთ და ეს პროცესი გაგრძელდება იმ ფორმითა და საშუალებებით, რომლებიც ქვეყანას აქვს.

ირაკლი სესიაშვილი: ბატონმა პრემიერმა გადაწყვეტილება მიიღო და გააჟღერა, რომ მეორე მსოფლიო ომის ვეტერანებს გაუორმაგდეთ პენსია და თავისთავად ცხადია ეტაპობრივად მივყვებით, რომ ჩვენს ვეტერანებს ჰქონდეთ ადეკვატური დაფასება. ეს პროცესი გაგრძელდება იმ ფორმით და იმ საშუალებებით, რაც ქვეყანას გააჩნია და თავისთავად ცხადია, რომ ჩვენი სურვილია, რომ მაქსიმალურად დავუფასოთ ის ღვაწლი, ის გმირობა, რაც მათ ქვეყნის წინაშე მიუძღვით.

13 მაისს ცაიშის ადგილობრივ მაჟორიტარულ ოლქში საკრებულოს შუალედური არჩვენები გაიმართება
13 მაისს ცაიშის ადგილობრივ მაჟორიტარულ ოლქში საკრებულოს შუალედური არჩვენები გაიმართება. საარჩევნო ადმინისტრაცია პირველად გამოიყენებს ელექტრონულ ტექნოლოგიებს, კერძოდ, ხმის დათვლის ელექტრონულ აპარატებს. ცესკო მოსახლეობას აქტიურობისკენ მოუწოდებს.

ანა მიქელაძე: საკრებულოს შუალედური არჩევნები ჩატარდება ცაიშის თემის 3 საარჩევნო უბანზე, სადაც საერთო ჯამში, რეგისტრირებულია 2819 ამომრჩეველი. საარჩევნო ადმინისტრაცია მოუწოდებს ამომრჩევლებს იყვნენ აქტიურები და მიიღონ არჩევნებში მონაწილეობა, ამომრჩევლების ჩართულობა აღნიშნულ პროცესში გადამწყვეტი მნიშვნელობისაა, რადგან სწორედ ამომრჩევლების დახმარებით იქნება შესაძლებელი ახალი საარჩევნო ტექნოლოგიების დანერგვის შესაძლებლობების განხილვა.

დაპირისპირება ძიუდოს ფედერაციის პრეზიდენტსა და ძიუდოისტებს შორის
ძიუდოს ფედერაციის პრეზიდენტის მიმართ ბრალდებები  გრძელდება. სპორტსმენები ამბობენ, რომ დავით ქევხიშვილი  მწვრთნელებს დარიცხული პრემიებიდან თანხის ნაწილის ფედერაციაში დაბრუნებას სთხოვდა. საზოგადოებრივი მაუწყებლის  ეთერში (გადაცემა „აქტუალური თემა მაკა ცინცაძესთან“) სტუმრობისას, ერთ-ერთმა მწვრთნელმა ლევან ზიგრიაშვილმა  დაადასტურა, რომ ყოველთვიურად დარიცხული 700 ლარიდან 200 ლარს უკან აბრუნებდა,  თუმცა რა მიზნობრიობით მას არ დაუკონკრეტებია. დავით ქევხიშვილის თქმით კი  თანხების დაბრუნება  მწვრთნელების ურთიერთშეთანხმების საფუძველზე ხდებოდა, რადგან ბიუჯეტიდან ყველა მწვრთნელის დაფინანსებაზე გარკვეული შეზღუდვები არსებობს.

პარლამენტის სპორტის კომიტეტის წევრები აცხადებენ, რომ აღნიშნული  გადაწყვეტილების კანონიერებას სპორტის სამინისტროში შექმნილი სპეციალური კომისია შეისწავლის. 

ილია ქოთოლაშვილი: 700 ლარიდან ვაბრუნებდით 200 ლარს. ერთი 5-6 მწვრთნელია, რომლებსაც  მიჰქონდა 200-200 ლარი ყოველი თვის ბოლოს. ჩვენ ასე აგვიხსნა პრეზიდენტმა, რომ უხელფასოდ მუშაობდნენ დანარჩენები და მათთვის უნდა გაგვენაწილებინა 200 ლარი.  

შოთა ხაბარელი: ზუსტად იმიტომ შეიქმნა ის კომისია, რომელმაც უნდა განიხილოს არამარტო თანხების საკითხი, ძალიან ბევრი სპორტული მიმართულებით უნდა თვითონ საერთოდ ფედერაციის მუშაობასთან დაკავშირებით. და აი ეს კომისია შეიკრიბა აქ და ეს თემა იქნება განხილული, თავისთავად ცხადია. 

მიხეილ ყაველაშვილი: ამ ეტაპისთვის დაანონსებულია, რომ ჩვენ მზად ვართ კომისიის ფორმატში, ასევე ორივე მხარი მხრიდან არის გამოთქმული მზაობა, რომ კომისიის ფორმატში გავაგრძელოთ მსჯელობა და ამის შესახებ საზოგადოებას ეცოდინება. რა თქმა უნდა საზოგადოება მოლოდინშია და ყველა კითხვაზე გაეცემა პასუხი. 

დავით ქევხიშვილი:  წარმოვადგინე შემოტანისა და გატანის ხელმოწერები და უშუალოდ ვისაც შემოაქვს და გააქვს იმათ კითხეთ რეალურად, რომ ეს მართლა მათი ერთმანეთში შეთანხმებაა და მეტი არაფერი. 

ფოთის პორტის საქმიანობის შედეგები 

 ფოთის პორტის საქმიანობის შედეგები ფოთის პორტის გენერალურმა დირექტორმა კლაუს ლარენსმა ჟურნალისტებთან შეხვედრისას შეაჯამა. ლარენსის ცნობით, ბოლო 4 თვის განმავლობაში საკონტეინერო გადაზიდვები ფოთის ნავსადგურში 15,1%-ით გაიზარდა, თუმცა კლება დაფიქსირდა საბორნე გადაზიდვების და ნაყარი ტვირთის გადამუშავების კუთხით. 

კლაუს ლარენსი: საკონტეინერო გადაზიდვები 15%-ით გაიზარდა. ამის მიზეზი როგორც მეზობელი ქვეყნების ეკონომიკების, ასევე ქართული ბაზრის გაააქტიურებაა. ყველაფერმა ერთად პოზიტიური შედეგი მოგვცა. რაც შეეხება საბორნე გადაზიდვებს, შარშან კარგი მაჩვენებელი გვქონდა, წელს მცირე კლება გვაქვს, ამას რამდენიმე მიზეზი აქვს: სეზონურობა, სავარაუდოდ, ეკონომიკური პროცესები და ასევე ვფიქრობთ, რომ ტვირთების ნაწილმა საკონტეინერო გადაზიდვებში გადაინაცვლა. 

 სეტყვა კახეთში: ყვარლის მუნიციპალიტეტის სოფელ გავაზში 800 ჰექტრამდე ვენახი დაისეტყვა.

სტიქიის შედეგად, ყვარლის მუნიციპალიტეტის სოფელ გავაზში 800 ჰექტრამდე ვენახი დაისეტყვა. მოსახლეობის თქმით, სეტყვის საწინააღმდეგო დანადგარი დაგვიანებით ამოქმედდა.

სტიქიის ზონაში ჩავიდნენ და ვითარებას ადგილზე გაეცნენ ადგილობრივი ხელისუფლებისა და ოპოზიციური პარტიის წარმომადგენლები. ხელისუფლება დაზარალებული მოსახლეობის დახმარების ფორმაზე მსჯელობს,  ნაციონალური მოძრაობის წევრის გიორგი ბოტკოველის თქმით, კი დახმარება აგვიანებს. 

გიორგი ბოტკოველი: რაც ყველაზე მთავარი უნდა იყოს და ეს არის დახმარება, გვერდში დგომა მოსახლეობისა, ეს  მთლიანად დაივიწყა ხელისუფლებამ.  იმის მაგივრად რომ დადიოდნენ და  რეალურ დახმარებას უწევდნენ, დადიან და  რაღაც ფარსს აღწერებს აკეთებენ. რა მნიშვნელობა აქვს, ეხლა  ილაპარაკებ 800 ჰექტარია დაზიანებული თუ 900.  რას აკეთებ იმისთვის, რომ ამ დაზიანებულ  ჰექტრებზე  ხალხს ხელი გაუმართო და გვერდში დაუდგე? 

მოქალაქე: გავაზის მოსახელობას ჩადებული  აქვს ბანკში და გამოტანილი აქვთ კრედიტები. დღეის მდგომარეობით, თუ შევხედავთ, ხალხი ამ კრედიტებს ვერ გადაიხდის ბანკებში და გასაყიდი   გაუხდებათ საკარმიდამო ნაკვეთებიც და თითქმის სახლებიც კი. ისეთი მდგომარეობაა დღევანდელი მოცემულობით გავაზში.  13 წუთი მიმდინარეობდა სეტყვა. სეტყვის დამთავრებისთანავე ამუშავდა   სეტყვის საწინააღმდეგო. 

თეიმურაზ ვარდიაშვილი: დაზღვეული არ მაქვს  იმიტომ, რომ გასაფორმებელი იყო და ძნელია მაგის გაკეთდება.  რაც შეეხება ვენახს, ნახეთ რომ ძალიან არის  დაზიანებული. 

ვახტანგ მაჭავარიანი: 200 ჰექტარი არის ძალიან დაზიანებული, ვენახები და სხვადასხვა აგროკულტურები. მივაწვდით შესაბამის ინფორმაციას დაზღვევას, რაც ჩვენ ხელთ იქნება არსებული.

ბუნებრივ მოვლენებზე აქტიური ზემოქმედების ცენტრის ინფორმაციით, ყვარლის მუნიციპალიტეტში მჭიდროდ დასახლებულ ადგილზე უსაფრთხოების ნორმებიდან გამომდინარე სეტყვის საწინააღმდეგო სისტემა არ გამოუყენებიათ, თუმც ყვარელსა და კიდევ რამდენიმე მუნიციპალიტეტში გუშინ 160 რაკეტა გაუშვეს, რამაც მათი ინფორმაციით, სტიქიის მასშტაბები მნიშვნელოვნად შეამცირა. 
დაბა ოჩხამურში მოსახლეობა სასმელი წყლის შეფერხებით მიწოდებას აპროტესტებს.

ქობულეთის მუნიციპალიტეტის დაბა ოჩხამურში მოსახლეობა სასმელი წყლის შეფერხებით მიწოდებას აპროტესტებს. მათ აქცია გამართეს.  მოქალაქეთა ინფორმაციით, ბოლო ერთი თვეა სასმელი წყალი იმდენად ხანმოკლე გრაფიკით და დაბალი წნევით მიეწოდებათ რომ მომარაგებას ვერ ასწრებენ. მათივე თქმით, გასულ წელს სისტემის რეაბილიტაციისთვის სოლიდური თანხები დაიხარჯა, თუმცა ისინი წყლის ხარისხითაც უკმაყოფილონი არიან. აქციას ,,ნაციონალური მოძრაობაც ’’ შეუერთდა.

ქობულეთის მერიაში დაადასტურეს, რომ წყალი სოფელს გრაფიკით მიეწოდება. 

მედეა ბოლქვაძე:  თუ არ არის წყლის  მარაგი, მობრძანდეს არჩეული რომ გვყავს გამგებელია თუ მერია თუ ვინც არის. ნუ ატყუებენ ხალხს. 

დავით ქათამაძე: ხან სულ არ არის, თუ მოვა, 15-20 წუთი. 

მამული სურმანიძე: მოსახლეობა გამოსულია წყლის პრობლემასთან დაკავშირებით.   მითუმეტეს ეხლა დღეს რომ  წყლის პრობლემაა, წინ კიდევ ცხელი ზაფხული გველოდება და როდესაც  მოსახელობას წყალი არ ექნება, აქ უკვე იქნება ანტისანიტარია. პრობლემების წინაშე დგება მოსახლეობა. 

სულხან მოწყობილი: რა თქმა უნდა, გრაფიკით მიწოდება ამ ეტაპზე სასმელი  წყალი მოსახელობას.  ეს გამომდინარეობს იქიდან, რომ  არის რამდენიმე რეზერვუარი, რომლებიც  განთავსებულია დასახლებების მიხედვით და  როცა ხდება ამ რეზერვუარების შევსება, მერე უკვე  მიეწოდება კონკრეტულ დასახლებებს იმის მიხედვით, როცა ეს კონკრეტული რეზერვუარი გაივსება. 
ფოთში ქიმიური ნივთიერებით დაზიანებული ბავშვების მდგომარეობა ახლობლების ინფორმაციით დამაკმაყოფილებელია
ფოთში ქიმიური ნივთიერებით დაზიანებული ბავშვების მდგომარეობა, ახლობლების ინფორმაციით, დამაკმაყოფილებელია და მათ სიცოცხლეს საფრთხე არ ემუქრება. ერთ-ერთი მოზარდის ბებიის თქმით, სახლთან ახლოს მდებარე მაღაზიაში მისმა შვილიშვილმა ქიმიური ნივთიერება „კროტი“ შეცდომით ტკბილეულის ნაცვლად შეიძინა. 6 წლის გოგონა, რომლის მდგომარეობაც შედარებით მძიმეა მაღაზიაში ბებიასთან ერთად იმყოფებოდა. ახლობლების თქმით, მაღაზიის გამყიდველს სავარაუდოდ შეფუთვა შეეშალა. ბავშვებს მკურნალობა იაშვილის კლინიკაში ჩაუტარდათ, 9 წლის ბიჭი კლინიკიდან  უკვე გაწერეს.

ლიზა ბუკია: რომ გასინჯა ხელად გადმოაფურთხა ყველაფერი, მერე შევარდა ბაბუასთან სახლში და ამოიბანა პირი, სახლში, რომ მოვიდა ეს მორჩებაო? ასე, ასე რაღაც არ მომეწონა გემოო, მაჩვენე ბებო რა იყოო და ის, რომ ვნახე, რომ კროტი, რომ ეწერა, ეს არ შეიძლება ბებო, სადაც სნიკერსი, „ბაუნტია“ იქ იდო და ბავშვები დაიბნენ, პირის ღრუში დაზიანება ქონდა, სისხლი მოდიოდა ენიდან, ტუჩები გასიებული და დამწვარი ქონდა.  ახლა კარგადაა, გამოწერილია, ველოდებით, სახლში მოდიანო.
აგრარული ბაზრების შემოწმება 

სურსათის ეროვნული სააგენტო თბილისის აგრარულ ბაზრებში ინსპექტირებას აგრძელებს. გავრცელებული ცნობით, სახელმწიფო კონტროლის ფარგლებში  ვარკეთილის ბაზრის ხორცის პავილიონში არსებული ვითარება შემოწმდა. ობიექტში სურსათის უვნებლობის ძირითადი მოთხოვნები დაცული იყო. დარღვევები არ გამოვლენილა. მიმდინარე წელს სააგენტოს თბილისის საალაქო სამსახურმა აგრარულ ბაზრებში სახელმწიფო კონტროლი 19-ჯერ განახორციელა. კრიტიკული შეუსაბამობები 2 შემთხვევაში დაფიქსირდა. 

ხერთვისის ციხის კომპლექსთან ტურისტული ინფრასტრუქტურის მოწყობის ძირითადი ნაწილი დასრულდა

მუნიციპალური განვითარების ფონდმა ხერთვისის ციხის კომპლექსთან ტურისტული ინფრასტრუქტურის მოწყობის ძირითადი ნაწილი დაასრულა. სრულად რეაბილიტირდა ადმინისტრაციული შენობა და ვიზიტორთა ცენტრი, ციხეზე ასასვლელ გზაზე დაიგო ქვაფენილი. შესრულებული სამუშაო რეგიონული განვითარებისა და ინფრასტრუქტურის მინისტრმა შეამოწმა. პროექტი მსოფლიო ბანკის დაფინანსებით გასულ წელს დაიწყო და მალე დასრულდება, რაც რეგიონის ტურისტებით დაინტერესებას შეუწყობს ხელს.

მაია ცქიტიშვილი: აქ, შეუძლებელი იყო ადრე ამოსვლა, პრაქტიკულად, ამ ციხე-სიმაგრის ტერიტორიაზე, ახლა უკვე ეს ობიექტი გახდა ტურისტულად მიმზიდველი და ტურისტულად მოწესრიგებული ობიექტი, ასე რომ იმედი გვაქვს, რომ უახლოეს 1-2 კვირის განმავლობაში, უკვე შევძლებთ ამ ინფრასტრუქტურის გახსნას. 

ინტერნეტის  ხარისხის კონტროლი
საქართველოს კომუნიკაციების ეროვნულმა კომისიამ ინტერნეტ-მომსახურების მიწოდების ხარისხის განსაზღვრისა და შემოწმების წესების შესახებ დადგენილება მიიღო.

კომისიის ინფორმაციით, ხარისხის კონტროლის დაწყების შემდეგ, აბონენტებს ექნებათ მექანიზმი, რომლის საშუალებითაც რეგულარულად გაზომავენ ინტერნეტის სიჩქარეს. ამასთან, მათ საშუალება მიეცემათ, შეამოწმონ, რამდენად აკმაყოფილებს პროვაიდერ კომპანიასთან დადებული ხელშეკრულებით გათვალისწინებული ინტერნეტის სიჩქარე რეალურ სიჩქარეს. ამის საშუალებას ის აპლიკაცია იძლევა, რომელიც კომისიის ვებგვერდზე ყველა მოქალაქისთვის იქნება ხელმისაწვდომი. გარდა ამისა, სისტემის ამუშავების შემდეგ, კომისია მომხმარებლის მომართვის გარეშე, თავად დააკვირდება პროცესს და   დარღვევის აღმოჩენის შემთხვევაში, ოპერატორის მიმართ კანონით განსაზღვრულ სანქციებს გამოიყენებს.

სალომე დონღაძე: გათვალისწინებული უნდა იყოს ინტერნეტის სიჩქარე და უნდა არსებობდეს სხვადასხვა პაკეტები. შესაბამისად, მე შემიძლია შევიძინო 10 მეგაბაიტიანი პაკეტი, 15 მეგაბაიტიანი და ა.შ თანხა, რომელსაც ვიხდით, უნდა იყოს სწორად გამოყენებული და მივიღოთ შესაბამისი ხარისხის მომსახურება.

კახა ბექაური: ჩვენ თავად კი არ ვუდგენთ პარამეტრების ზომას, არამედ კომპანიებს ვეუბნებით, რომ თქვენ ჩაწერეთ შესაბამისი პარამეტრები ანუ კონკრეტული აბსოლუტური მნიშვნელობა, რის შესახებაც ვალდებულებას იღებთ, რომ მიაწოდოთ მომხმარებელს ანუ ის მინიმალური სიჩქარე და მინიმალური ხარისხის პარამეტრები და შემდეგ დაიცავით ის.

უჩა სეთური: თუ ყველაფერი სწორად დაინერგება და იმ ევროპული პრაქტიკის გამოყენებით და მიზანი თუ არ არის ის, რომ მოხდეს ვინმეს დასჯა და მთავარი არის, რომ მომხმარებელმა სწორად გაიგოს და ზუსტად გაიგოს თუ რა ხარისხის მომსახურებას იღებს და შესაბამისად რამდენი უნდა გადაიხადოს, ამ შემთხვევაში ვფიქრობთ, რომ პრობლემა აბსოლუტურად აღარ იარსებეს და დიდწილად მოგვარდება.

მწერლები მშვიდობისთვის - თავდაცვის სამინისტროს პროექტის პრეზენტაცია გაიმართა

თავდაცვის სამინისტროს პროექტის-„მწერლები მშვიდობისთვის“ პრეზენტაცია ილია ჭავჭავაძის საგურამოს მუზეუმში გაიმართა. პროექტში, რომელიც საქართველოს დემოკრატიული რესპუბლიკის 100 წლის საიუბილეო ღონისძიებების ფარგლებში ტარდება, 12 ქართველი თანამედროვე მწერალია ჩართული, ისინი ჯარის თემატიკაზე ნაწარმოებებს შექმნიან. კრებულის გამოცემა აგვისტოშია დაგეგმილი. პროექტის მონაწილეებს თავდაცვის მინისტრი ლევან იზორია და გენშტაბის წევრები მიესალმნენ და პროექტში მონაწილეობისთვის მადლობა გადაუხადეს.

ლევან იზორია: ეს პროექტი ითვალისწინებს იმ ღირებულებების გამოხატვას, რა ღირებულებებსაც ჩვენი ქართული შეიარაღებული ძალები ეფუძნება. ეს პროექტი ითვალისწინებს ასევე იმ მადლიერების, ემოციის, სიყვარულის გამოხატვას, რაც საზოგადოების თითოეულ წევრს ჩვენი ჯარისკაცების, ოფიცრების მიმართ გააჩნია. 

გიორგი კეკელიძე: წერო თემებზე რომელიც ერთის მხრივ, შეიძლება ბანალურად ჟღერდეს, მაგრამ მეორე მხრივ არის ყველაზე უფრო რთულად მისაღწევი, ალბათ ყველა მწერლისთვის არის ძალიან სერიოზული და ძნელად გადასალახი გამოწვევა, მე წარმატებას ვუსურვებ ჩემს კოლეგებს, წარმატებას ვუსურვებ საკუთარ თავსაც. 

ევროვიზია 2018

ევროვიზიის ქართველი კონკურსანტები კონკურსს გამოეთიშნენ. ეთნო-ჯაზ ბენდი „ირიაო“ ფინალში ვერ მოხვდა, „მოამბის“ ცნობით, ჯგუფის გამოსვლას და ქართულ ენაზე შესრულებულ სიმღერას დადებითი შთაბეჭდილებები და რეაქციები მოჰყვა. ევროპის პრესტიჟული მუსიკალური კონკურსის ფინალური ტური ხვალ გაიმართება. 

წლევანდელი ევრო-ფესტივალის ფავორიტებად ესტონეთის, კვიპროსის და ისრაელის წარმომადგენლები სახელდებიან.

დავით მალაზონია: „ირაოს აქვს“ ძალიან საინტერესო შემოთავაზებები.

საშა ჟან ბატისტი: ლამაზი სიმღერა ქართულ ენაზე ნამდვილი მუსიკა და ძალიან ძლიერი შესრულება.

ტალი ეშხოლი: გამორჩეული მუსიკოსები არიან, კარგი ვოკალითა და პროფესიონალური გამოსვლით.

